Улсын Их Хурлын 2014 оны намрын ээлжит чуулганы Эдийн 
засгийн байнгын хорооны 11 дүгээр сарын 04-ний өдөр 
/Мягмар гараг/-ийн хуралдааны гар тэмдэглэл


Байнгын хорооны дарга Б.Гарамгайбаатар ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 19 гишүүнээс 12 гишүүн ирж, 63.0 хувийн ирцтэйгээр 11 цаг 40 минутад Төрийн ордны “А” танхимд эхлэв.

Чөлөөтэй: Д.Бат-Эрдэнэ, Д.Ганбат, Ц.Даваасүрэн;

Өвчтэй: Н.Батбаяр.

Улсын Их Хурлын гишүүн С.Дэмбэрэл Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийг хэлэлцэхийг хойшлуулах санал гаргав.


Нэг. Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүд /хоёр дахь хэлэлцүүлэг/.

Хуралдаанд Сангийн дэд сайд С.Пүрэв, Сангийн яамны Төрийн нарийн бичгийн дарга Х.Ганцогт, мөн яамны Төсвийн бодлогын төлөвлөлтийн газрын дарга Ж.Ганбат, мөн газрын Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд,  Орон нутгийн хөгжлийн сангийн хэлтсийн дарга М.Батгэрэл, Орлогын хэлтсийн дарга Э.Батбаяр, Зарлагын хэлтсийн дарга О.Хуягцогт, Санхүүгийн зохицуулах хорооны дарга Д.Баярсайхан, Үндэсний статистикийн хорооны дарга С.Мэндсайхан, Эрчим хүчний яамны Санхүү, хөрөнгө оруулалтын газрын дарга С.Батгэрэл, мөн яамны Санхүү, хөрөнгө оруулалтын газрын орлогч дарга Б.Сандуйжав, Зам, тээвэр, барилга, хот байгуулалтын яамны Төрийн нарийн бичгийн даргын үүрэг гүйцэтгэгч Р.Эрдэнэбүрэн, Уул уурхай, эрчим хүчний яамны Төрийн нарийн бичгийн даргын үүрэг гүйцэтгэгч Х.Дэлгэрцогт, мөн яамны Санхүү, хөрөнгө оруулалтын газрын дарга С.Баярбат, мөн газрын ахлах мэргэжилтэн П.Жаргалсайхан, ажлын хэсгийн гишүүн Г.Батхүрэл нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, референт Н.Эрдэнэцэцэг нар байлцав.
Хуулийн төслүүдийг хоёр дахь хэлэлцүүлэгт бэлтгэсэн талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Г.Батхүү танилцуулав.


Санал, дүгнэлттэй холбогдуулан Улсын Их Хурлын гишүүн Ц.Нямдорж, С.Бямбацогт, С.Дэмбэрэл, Г.Уянга, Ж.Батсуурь, Д.Ганхуяг нарын тавьсан асуултад ажлын хэсгийн ахлагч, Улсын Их Хурлын гишүүн Г.Батхүү, Сангийн дэд сайд С.Пүрэв, Монголбанкны Хууль, эрх зүйн газрын захирал Г.Эрдэнэбаяр, Ерөнхий аудитор А.Зангад, ажлын хэсгийн гишүүн Г.Батхүрэл, Эрчим хүчний яамны Санхүү, хөрөнгө оруулалтын газрын дарга С.Батгэрэл, Уул уурхайн яамны Санхүү, хөрөнгө оруулалтын газрын дарга С.Баярбат нар хариулж, тайлбар хийв.


Байнгын хорооны дарга Б.Гарамгайбаатар Монгол Улсын 2015 оны төсвийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Б.Гарамгайбаатар: 1. Улсын Их Хурлын гишүүн Г.Батхүү, Ц.Баярсайхан, Д.Ганбат, Б.Гарамгайбаатар нарын гаргасан 2015 оны төсвийн төслийн орлогын тооцоог 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд заасан хэмжээнд хүргэж, 40 орчим тэрбум төгрөгөөр нэмэгдүүлэх гэсэн саналаар санал хураалт явуулъя.
Зөвшөөрсөн

10

Татгалзсан

5

Бүгд


15

66,7 хувийн саналаар санал дэмжигдлээ.


2. Улсын Их Хурлын гишүүн Г.Батхүү, Ц.Баярсайхан, Д.Ганбат, Б.Гарамгайбаатар  нарын гаргасан Эдийн засаг нийгмийг 2015 онд хөгжүүлэх үндсэн чиглэл, 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд заасан хэмжээгээр эдийн засгийн бодит өсөлт болон төсвийн зарлагын тооцоог дахин хийх гэсэн саналаар санал хураалт явуулъя.
Зөвшөөрсөн

12

Татгалзсан

3

Бүгд


15

80,0 хувийн саналаар санал дэмжигдлээ.

3. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан 2015 оны төсвийн төслийн XXIX.1.21-д тусгагдсан томоохон баг суурин газруудыг эрчим хүчээр хангах, сумдын 0.4 кВ-ын өргөтгөл, шинэчлэлтийн ажлыг гүйцээж дуусгах үүднээс төсөл дэх 6.0 тэрбум төгрөгийн санхүүжилтийг нэмэгдүүлэн 12.0 тэрбум болгож Уул уурхай, эрчим хүчний сайдын 2015 оны төсвийн багцад тусгах гэсэн саналыг ажлын хэсэг татаж авсан болно.

4. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан 2015 оны төсвийн төслийн XXIX.1.16-д тусгагдсан 3.0 тэрбум төгрөгийн санхүүжилт бүхий Баруун-Урт-Асгат-Эрдэнэцагааны 35 кВ-ын 197 км цахилгаан дамжуулах агаарын шугам, дэд станц, 110/35/6 кВ-ын дэд станцын өргөтгөлийн ажлыг гүйцээн дуусгахад шаардагдах 2.4 тэрбум төгрөгийн санхүүжилтийг Уул уурхай, эрчим хүчний сайдын 2015 оны төсвийн багцад нэмж тусгах гэсэн саналаар санал хураалт явуулъя.

Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.
5. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан 2015 оны төсвийн төслийн XXIX.1.1.1-д тусгагдсан улсын нөөцийн агуулах /Улаанбаатар, Сонгинохайрхан дүүрэг/ гэснийг өөрчлөн “Замын-Үүд дэх Шингэн түлш шилжүүлэн ачих байгууламжийн автоматжуулалт” ажлын нэрээр сольж төсөвт өртгийг шилжүүлэх. “Монгол улсын 2015 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн хавсралт дахь Дорноговь аймагт хэрэгжүүлэх зорилтот хөрөнгө оруулалтын төсөл, арга хэмжээ, барилга байгууламжийн жагсаалтаас “Замын-Үүд дэх Шингэн түлш шилжүүлэн ачих байгууламжийн автоматжуулалт” гэсэн ажлыг хасах саналаар санал хураалт явуулъя.

Зөвшөөрсөн

7

Татгалзсан

5

Бүгд


12

58,3 хувийн саналаар санал дэмжигдлээ.

6. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан Улаанбаатар-Арвайхээр чиглэлийн 30 км хатуу хучилттай автозамын их засвар, шинэчлэлтийн санхүүжилт 7.7 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах /Өвөрхангай, Арвайхээр сум/ гэсэн саналаар санал хураалт явуулъя. 
Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

7. Улсын Их Хурлын гишүүн Ж.Батсуурийн гаргасан Улаанбаатар-Чойр чиглэлийн 20 км хатуу хучилттай автозамын их засвар, шинэчлэлтийн санхүүжилт 7.7 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах /Говьсүмбэр, Сүмбэр сум/ гэсэн саналаар санал хураалт явуулъя.
Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

8. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан Улаанбаатар-Өндөрхаан чиглэлийн 45 км хатуу хучилттай автозамын их засвар, шинэчлэлтийн санхүүжилт 11 тэрбум 675.3 сая  төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах /Хэнтий, Хэрлэн сум/ гэсэн саналаар санал хураалт явуулъя.

Зөвшөөрсөн

6

Татгалзсан

6

Бүгд


12

50,0 хувийн саналаар санал дэмжигдлээ.

9. Улсын Их Хурлын гишүүн Г.Батхүү, Д.Ганбат, Б.Гарамгайбаатар нарын гаргасан Мэдээлэл цуглуулах, тооллого, судалгаа, хяналт шалгалтын ажлыг хөдөө орон нутагт зохион байгуулахад зориулагдсан автомашин худалдан авахад шаардлагатай 750.0 сая төгрөгийн тоног төхөөрөмжийн зардлыг төсвийн төслийн хүрээнд багтаан Үндэсний статистикийн хорооны даргын багцад холбогдох зохицуулалт хийж шийдвэрлэх гэсэн саналаар санал хураалт явуулъя.
Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.

10. Улсын Их Хурлын гишүүн Ж.Батсуурь, Ц.Баярсайхан, Л.Энх-Амгалан, Ө.Энхтүвшин нарын гаргасан Дорноговь аймгийн Зүүнбаян-Хатанбулагийн 35 кВ-ын 180 км цахилгаан дамжуулах агаарын шугамын ажлыг гүйцээн дуусгахад шаардагдах 3,5 тэрбум төгрөгийн санхүүжилтийг Уул уурхай, эрчим хүчний сайдын 2015 оны төсвийн багцад нэмж тусгах гэсэн саналаар санал хураалт явуулъя.

Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.

11. Улсын Их Хурлын гишүүн Ц.Нямдоржийн гаргасан Дорноговь аймгийн Замын-Үүд сумыг Замын-Үүдээс Сайншанд чиглэлийн 54.5 км босоо тэнхлэгийн АН-3 автозамтай холбох 4.8 км замын санхүүжилтийг Зам, тээвэр, барилга, хот байгуулалтын сайдын 2015 оны төсвийн багцад нэмж тусгах гэсэн саналаар санал хураалт явуулъя.
Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.
12. Улсын Их Хурлын гишүүн С.Дэмбэрэлийн гаргасан 2015 оны улсын нэгдсэн төсвийг алдагдалгүй байхаар, бүр сайжруулбал /+/ тэмдэгтэй байхаар батлах. Үүний тулд урсгал зардлыг дахин төсвийн ерөнхийлөн захирагч бүрээр багасгах, хөрөнгө оруулалтыг а/хувийн хэвшлийн бизнесийн идэвхжилийг нэмэгдүүлэх; б/үр өгөөж нь 2015 оны эцэст гарах боломжтой объектуудад чиглүүлэх; в/эрүүл мэнд, боловсрол гэх мэт салбаруудын хөрөнгө оруулалтыг үр ашгийн талаас нь зохистой болгох; г/валютын ханшийн эрэлтийг аль болох бага үүсгэх, инфляцийн дарамт үүсгэхгүй хөрөнгө оруулалтыг сонгох чиглэл баримтлах гэсэн саналаар санал хураалт явуулъя.

Зөвшөөрсөн

13

Татгалзсан

0

Бүгд


13

100,0 хувийн саналаар санал дэмжигдлээ.
13. Улсын Их Хурлын гишүүн Ц.Нямдоржийн гаргасан 2015 оны төсвийн урсгал зардал, цалингийн санг 2012 оны түвшинд барих /шинээр ашиглалтад орсон/ сургууль, цэцэрлэг, эмнэлгийн орон тоог хадгалах замаар хэмнэлтийн онцгой горимд шилжих гэсэн саналаар санал хураалт явуулъя.

Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.

14. Улсын Их Хурлын гишүүн А.Тлейхан, А.Бакей нарын гаргасан аймгийн төвийн цэвэрлэх байгууламжийн өргөтгөл, шинэчлэл /Баян-Өлгий, Өлгий сум/ нийт төсөвт өртөг нь 5.0 тэрбум төгрөгийг шинээр нэмж тусгах гэсэн саналаар санал хураалт явуулъя.

Зөвшөөрсөн

12

Татгалзсан

0

Бүгд


12

100,0 хувийн саналаар санал дэмжигдлээ.

15. Улсын Их Хурлын гишүүн А.Тлейхан, А.Бакей нарын гаргасан аймгийн төвийн 8 км хатуу хучилттай автозамын их засвар, шинэчлэл /Баян-Өлгий, Өлгий сум/ нийт хөрөнгө оруулалт 4,5 тэрбум төгрөгийг нэмж тусгах гэсэн саналаар санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.
16. Улсын Их Хурлын гишүүн Уянгын гаргасан Чингэлтэй дүүргийн 3-р хорооны нутаг дэвсгэрт байрлах 19-р цэцэрлэгийн  өргөтгөлийн санхүүжилт 1 тэрбум 515 сая 500 мянган төгрөгийг Боловсрол, шинжлэх ухааны сайдын 2015 оны төсвийн багцад нэмж тусгах гэсэн саналаар санал хураалт явуулъя.
Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.
17. Улсын Их Хурлын гишүүн С.Бямбацогт, А.Тлейхан, Ө.Энхтүвшин нарын гаргасан 2015 онд Засгийн газрын авах зээлийн хэмжээг 50 хувь бууруулж, хэмнэгдэх зээлийн үйлчилгээний төлбөр 160 тэрбум төгрөгийг “Хүний хөгжил” сангаас хүүхэд бүрд олгож байгаа 240 тэрбум төгрөг дээр нэмж Монгол Улсын хүүхэд бүрд, ахмадууд, хөгжлийн бэрхшээлтэй иргэдэд сар бүр 30.0 мянган төгрөг олгох гэсэн саналаар санал хураалт явуулъя.

Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

18. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан Хөвсгөл аймгийн Мөрөн сумын автозамын шинэчлэлтийн санхүүжилт 11,5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах гэсэн саналаар санал хураалт явуулъя. 

Зөвшөөрсөн

7

Татгалзсан

4

Бүгд


11

81,8 хувийн саналаар санал дэмжигдлээ.
19. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан Могойн гол-Цэцэрлэг сумын төв хоорондох цахилгаан дамжуулах шугамын 990.0 сая төгрөгийг нэмж тусгах гэсэн саналаар санал хураалт явуулъя. 
Зөвшөөрсөн

11

Татгалзсан

1

Бүгд


12

91,7 хувийн саналаар санал дэмжигдлээ.


20. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан Хөвсгөл аймгийн Шинэ-Идэр сумын Зүүннуур хүртэлх цахилгаан дамжуулах шугамын 195.0 сая төгрөг нэмэх гэсэн саналаар санал хураалт явуулъя.
Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

21. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан Хөвсгөл аймгийн Баянзүрх сумын Дэлгэрмөрөн голын гармын дүүжин гүүрний санхүүжилт 1.5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмэх гэсэн саналаар санал хураалт явуулъя.
Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

22. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан Хөвсгөл аймгийн Их-Уул сумын Сэлэнгэ мөрний Дөрөө хангинуурын гармын дүүжин гүүрний санхүүжилт 1.5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах гэсэн саналаар санал хураалт явуулъя.
Зөвшөөрсөн

7

Татгалзсан

4

Бүгд


11

63,6 хувийн саналаар санал дэмжигдлээ.

23. Улсын Их Хурлын гишүүн Л.Энх-Амгалан, Ө.Энхтүвшин, Ц.Нямдорж, Ж.Батсуурь, А.Тлейхан, С.Бямбацогт нарын гаргасан 2015 оны төсвийн төслийн улсын өрийн нийт хэмжээг төсвийн хүрээний мэдэгдлийн шалгуурт нийцүүлэх гэсэн саналаар санал хураалт явуулъя.
Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.


24.  Улсын Их Хурлын гишүүн Д.Ганхуяг, С.Дэмбэрэл, С.Одонтуяа, Г.Батхүү нарын гаргасан 2015 оны нэгдсэн төсвийн нийт зарлагын тооцоонд Хөгжлийн банк, Чингис, Самурай бондын орлого, зарлагыг оруулах. Энэ орлого, зарлагыг 2016-2017 оны төсвийн төсөөллийн тухай хуульд оруулах гэсэн саналаар санал хураалт явуулъя.
Зөвшөөрсөн

11

Татгалзсан

2

Бүгд


13

84,6 хувийн саналаар санал дэмжигдлээ.


25. Улсын Их Хурлын гишүүн Д.Ганхуяг, С.Дэмбэрэл, С.Одонтуяа, Г.Батхүү нарын гаргасан төрийн болон орон нутгийн өмчит, төрийн болон орон нутгийн өмч давамгайлсан хуулийн этгээдийн дамжуулан зээлдүүлсэн төлбөрийн хугацаа хэтэрсэн зээлийг төлүүлж улсын нэгдсэн төсөвт орлогыг оруулах зохицуулалт нэмэх гэсэн саналаар санал хураалт явуулъя.
Зөвшөөрсөн

12

Татгалзсан

1

Бүгд


13

92,3 хувийн саналаар санал дэмжигдлээ.

26. Улсын Их Хурлын гишүүн Ц.Нямдоржийн гаргасан “Эрдэнэс-МГЛ”, “Мон-Атом”, “Монголын төмөр зам” компаниудыг татан буулгаж зардал хэмнэх гэсэн саналаар санал хураалт явуулъя.

Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

27. Улсын Их Хурлын гишүүн Ж.Батсуурийн гаргасан Улаанбаатар-Чойр чиглэлийн 20 км хатуу хучилттай автозамын их засвар шинэчлэлийн санхүүжилт 7.7 тэрбум төгрөгийг Зам, тээвэр, барилга, хот байгуулалтын сайдын 2015 оны төсвийн багцад тусгах гэсэн саналаар санал хураалт явуулъя.
Зөвшөөрсөн

10

Татгалзсан

1

Бүгд


11

90,9 хувийн саналаар санал дэмжигдлээ.

Монгол Улсын Их Хурлын чуулганы дэгийн тухай хуулийн 25.9.2-т заасны дагуу Байнгын хорооны санал, дүгнэлтийг Улсын Их Хурлын гишүүн Г.Батхүү Төсвийн байнгын хороонд танилцуулахаар тогтов.
Хуралдаан 13 цаг 54 минутад өндөрлөв.
Тэмдэглэлтэй танилцсан:
ЭДИЙН ЗАСГИЙН БАЙНГЫН ХОРООНЫ ДАРГА




Б.ГАРАМГАЙБААТАР

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ




Б.БАТГЭРЭЛ
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 04-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Б.Гарамгайбаатар: -Эрхэм гишүүдийн энэ өдрийн амар, амгаланг айлтгая. Эдийн засгийн байнгын хорооны 2014 оны 11 дүгээр сарын 4-ний өдрийн хуралдаан эхлэхэд бэлэн боллоо.

Ирц 19 гишүүнээс 14 гишүүн ирж, 73,7 хувьтай байна. Хуралдааныг албан ёсоор эхэлж байна.


Байнгын хорооны өнөөдрийн хуралдаанаар хэлэлцэх асуудлаа танилцуулъя.


1. Монгол Улсын 2015 оны төсвийн тухай болон холбогдох бусад хуулийн төслүүд /хоёр дахь хэлэлцүүлэг, санал, дүгнэлтээ Төсвийн байнгын хороод хүргүүлнэ/.


2. Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/.


Ийм хоёр асуудлыг өнөөдрийн хуралдаанаар хэлэлцэнэ.


Өөр саналтай гишүүд байна уу? 


С.Дэмбэрэл: -Өөр санал ч гэх нь хаашаа юм бэ. Одоо мөнгөний бодлогын ажлын хэсгээс сая өнгөрсөн амралтын өдрүүдэд ажиллаад, өчигдөр бас ажиллаад ерөнхийдөө 2015 оны төсөв, мөнгөний бодлогыг уялдуулах чиглэлээр Эдийн засгийн байнгын хороо мэргэжлийн хорооны хувьд Төсвийн байнгын хороонд тодорхой саналууд өгөх нь зүйтэй гэж үзэж байгаа юм. Тэгэхгүй бол үүний дараагийн асуудал болох мөнгөний бодлогын талаар ярихад дараа жилийн мөнгөний бодлогыг батлуулахад маш их хүндрэл гарч мэдэхээр байна. Ингэснээрээ 2015 оны Монгол Улсын эдийн засагт ихээхэн хүндрэл үүсэхээр байгааг Байнгын хорооны ажлын хэсэг болон холбогдох яамд, Монголбанк үүнийг төрөл бүрийн судалгаа, шинжилгээгээр нотлон дүгнэчхээд байгаа юм.

Энэ тохиолдолд бид 2015 оны төсөвтэй холбогдуулан Эдийн засгийн байнгын хорооноос 2015 оны төсөв ямар байвал зохистой талаар, төсвийн ямар бодлого явуулбал зохистой талаар, ингэснээрээ макро эдийн засгийн тогтвортой байдлыг яаж хангах талаар тодорхой саналууд ажлын хэсгээс боловсруулсан байгаа. Үүнийг Төсвийн байнгын хороонд явуулах саналдаа тусгаж өгөх нь зүйтэй байх гэсэн ийм саналтай байна. Хоёрдугаар асуудлын талаар та бүхэнд дэлгэрэнгүй хэлнэ.


Б.Гарамгайбаатар: -Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийн ажлын хэсгийн ахлагч горимын санал гаргаж байна гэж ингэж ойлгож байна. Ажлын хэсэг үндсэндээ бүрэн гүйцэд ажиллаж дуусаагүй байгаа учраас үүнийг хойшлуулах санал гаргалаа. Тийм учраас горимын саналаар санал хураалт явуулъя. 


Үүнийг хойшлуулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

5

Бүгд


13

61,5 хувийн саналаар санал дэмжигдлээ.

Горимын санал дэмжигдэж төрөөс мөнгөний бодлогын асуудал энэ удаагийн хурлаас дараагийн хурал руу шилжлээ.


-Бямбацогт гишүүн горимын санал хэлье.


С.Бямбацогт: -Эрдэнэс-Тавантолгой хувьцаат компанийг шалгах ажлын хэсэг өнгөрсөн хавар байгуулагдсан. Улсын Их Хурлын Эдийн засгийн байнгын хороо, Улсын Их Хурлын гишүүд орсон байгаа. Эрдэнэс-Тавантолгойг шалгасан ажлын хэсгийн мэдээллийг бид сонсох ёстой. Энэ асуудал маань яригдахгүй нэлээн удлаа. Удаа дараа хойшлоод байдаг. Уг нь ажлын хэсэг нь хуралдсан, мэдээлэл нь бэлэн болсон гэсэн, өнөөдрийн хурлаар яагаад орохгүй байгаа юм бол? Үүнийг эхлээд асууя.


Б.Гарамгайбаатар: -Уг нь Байнгын хорооны хуралд хэлэлцэх асуудлын жагсаалтад Эдийн засгийн байнгын хороонд Эрдэнэс-Тавантолгойн хувьцаат компанийн үйл ажиллагаанд шалгалт хийсэн дүн сонсох байсан. Энэ бол өнгөрсөн 7 хоногт бас орох байсан, хойшлогдсон. Энэ 7 хоногт бас оруулсан байсан боловч ажлын хэсэг дөнгөж өчигдөр орой хуралдаад тэгээд дүгнэлт дээрээ санал нэгдэж гарын үсэг зураад, гишүүдэд материал тараагдаагүй. Тийм учраас гишүүдэд ямар ч албан ёсны материал байхгүй байгаа учраас гишүүд ажлын хэсгийн дүгнэлт, тайлантай танилцаагүй байгаа гэдэг утгаар энэ удаагийн хуралд оруулах боломжгүй гэдгийг албан ёсоор хэлж байгаа юм. Тийм учраас 7 хоногийн дараа гишүүд материалыг аваад гар дээрээ танилцаж үзэж харах, тодруулах зүйлүүд байна гэж ингэж үзээд 7 хоногоор хойшлуулъя гэж байна. Яагаад гэвэл албан ёсоор ямар ч гарын үсэг зурсан материал Байнгын хороогоор тараагдаагүй байгаа юм. Тийм учраас хойшлогдсон байгаа.


-Тлейхан гишүүн.


А.Тлейхан: -Эрдэнэс-Тавантолгойн ажлын хэсэг өчигдөр хуралдсан. Нэлээн өргөн бүрэлдэхүүнтэй хуралдсан. Ажлын хэсгийн 7 гишүүний 6 гишүүн нь байсан. Тэр хурал дээр Аудитын газар, Төрийн өмчийн хороо, Болор зэрэг маш олон хүн байлцсан. Дүгнэлтээ гаргачихсан байгаа. Гарын үсэг зураагүй байж болох юм. Гэхдээ бэлдсэн юмыг, төлөвлөгөөнд орчихсон юмыг та ганцаараа шийдээд хойшлуулж болохгүй шүү дээ. Хойшлуулахдаа хүрвэл санал хураалтаар шийдэх ёстой юм биш үү?


Б.Гарамгайбаатар: -Материал нь ирсэн бол тэгж санал хураалгаад шийдэж болж байна. Гэтэл нэг ч материал өнөөдөр гишүүдийн гар дээр тарж ирээгүй байгаа юм. 

Хоёрдугаарт, би дөнгөж сая бас асуулаа. Ямар учиртай, яасан юм бэ гэсэн, ажлын хэсэг гурван удаа хуралдсан байна. Гурван удаа хуралдахад эхнийх нь ажлын хэсэг байгуулагдаад энэ асуудлаар ямар хүрээнд яаж ажил хийх вэ гэдгээ ярьсан байна. Хоёр дахь удаад нь ирц хүрээгүй байна. Гурав дахь удаад нь Тавантолгой компани дээр очиж ажил байдалтай нь танилцаж хуралдсан байгаа юм. Тэгээд өчигдөр ажлын хэсэг анх удаагаа албан ёсоор хуралдаад асуудлаа ярилцаад санал, дүгнэлтээ нэгтгэж дуусаагүй, гарын үсэг зурагдаагүй гээд ингээд гишүүдэд албан ёсоор нэг ч материал өнөөдөр тараагүй байна. Ийм л асуудлыг би ярьж байна шүү дээ. Нэг ч материал тараагүй асуудлаар би яаж хуралдуулах юм бэ?


С.Бямбацогт: -Ажлын хэсгийн ахлагчтай би сая ярилаа л даа.


Б.Гарамгайбаатар: -Ажлын хэсгийн ахлагч яг өнөөдрийг хүртэл, яг одоо энэ цаг мөчийг хүртэл надтай огт уулзаагүй.


Би дэд ажлын хэсгийнхэнтэй бүгдтэй нь уулзлаа. Ямар юм хаана байна вэ гэсэн, өчигдөр орой дөнгөж хуралдаж дуусаад, материалаа нэгтгээд, 40 гаруй хуудастай материалыг бэлдээд өнөөдөр гарын үсэг зуруулах гээд хөөцөлдөж байгаа гэж хэлж байгаа хүнтэй би өөр юу ярих юм бэ? Ийм асуудал байгаа учраас 7 хоногоор хойшлуулъя гэж хэлж байна шүү дээ.


-Нямдорж гишүүн.


Ц.Нямдорж: -Тэр шалгалтын дүнг нь ажлын хэсэг өчигдөр хуралдсан бол ажлын хэсэгт орсон гишүүд нь гарын үсгээ зураач дээ. Ажлын хэсэгт орчхоод бултдаг явдал Их Хуралд байдаг юм. Одоо бултахгүй шүү. Ажлын хэсэгт ороод газар дээр нь очоод юм үзсэн бол тэр гишүүд нь цаасан дээрээ, дүгнэлт дээрээ гарын үсгээ зураарай. Тэгээд энэ 7 хоногт зуруулаад ирэх 7 хоногт тэр зурсан юмыг нь албан ёсоор хэлэлцье. Ийм л саналтай байна.


Ер нь бид нар төрийн ажлыг ном журмынх нь дагуу хийгээд шалгалтад оролцсон бол тэр дүгнэлт дээрээ гарын үсэг зурдаг, тэрнээс зугатахгүй, бултахгүй байх, аргалагдахгүй байх ийм л үүрэгтэйгээр Их Хурлын гишүүн гэдэг юмыг хийж байгаа биз дээ. Тийм учраас энэ 7 хоногт Гарамгайбаатар дарга та өөрөө хяналт тавьж байгаад гарын үсэг зуруулах ажлыг зохион байгуулаад ирэх 7 хоногт энэ ажлын хэсгийн дүгнэлтийг танилцуулах ёстой шүү.


Б.Гарамгайбаатар: -Би Нямдорж гишүүний саналтай ижил байгаа. Яагаад гэвэл Байнгын хороо гишүүдийн дэмжлэгтэйгээр ажлын хэсгийн ахлагчийг томилдог. Ажлын хэсэгт орж байгаа гишүүд өөрсдийн саналаараа орж ирж байгаа юм. Ажлын хэсэг өргөн бүрэлдэхүүнтэй байгуулагдсан. Ажлын хэсэгт бүлгүүдээс гишүүд ороод өөрсдөө энэ асуудал дээр анхааралтай хандаарай гэж Нямдорж гишүүний хэлдэгтэй санал нэг байна. Тийм учраас үүнийг 7 хоногийн дараа албан ёсоор материал нь хэлэлцэх нь зүйтэй. Энэ удаагийн хуралд оруулах боломж байгаа байгаа учраас ингэж шийдсэн юм гэдгийг гишүүдэд албан ёсоор танилцууллаа.


-Хэлэлцэх асуудалдаа оръё. 

Монгол Улсын 2015 оны төсвийн тухай болон холбогдох бусад хуулийн төслүүд, хоёр дахь хэлэлцүүлэг байгаа. Монгол Улсын 2015 оны төсвийн тухай болон холбогдох бусад хуулийн төслүүдийг хэлэлцүүлж байгаа ажлын хэсгийн бүрэлдэхүүнийг нь танилцуулъя.

С.Пүрэв

-Сангийн дэд сайд


Х.Ганцогт

-Сангийн яамны Төрийн нарийн бичгийн дарга


Д.Баярсайхан
-Санхүүгийн зохицуулах хорооны дарга


С.Мэндсайхан
-Үндэсний статистикийн хорооны дарга

Р.Эрдэнэбүрэн
-Зам, тээвэр, барилга, хот байгуулалтын яамны Төрийн    нарийн бичгийн даргын үүрэг гүйцэтгэгч

Х.Дэлгэрцогт
-Уул уурхай, эрчим хүчний яамны Төрийн нарийн бичгийн даргын үүрэг гүйцэтгэгч

Ж.Ганбат
-Сангийн яамны Төсвийн бодлогын төлөвлөлтийн газрын дарга
Э.Батбаяр
-Сангийн яамны Орлогын хэлтсийн дарга

Б.Доржсэмбэд
-Сангийн яамны Нэгтгэлийн хэлтсийн дарга

О.Хуягцогт
-Сангийн яамны Зарлагын хэлтсийн дарга

М.Батгэрэл
-Сангийн яамны Хөрөнгө оруулалтын хэлтсийн дарга

Г.Батхүрэл
-Ажлын хэсгийн гишүүн.

Б.Сандуйжав
-хуучнаар, Эрчим хүчний яамны Санхүү, хөрөнгө оруулалтын газрын орлогч дарга

П.Жаргалсайхан
-хуучнаар, Эрчим хүчний яамны Санхүү, хөрөнгө оруулалтын газрын ахлах мэргэжилтэн.

Эдгээр хүмүүс оролцож байна.

Монгол Улсын 2015 оны төсвийн болон холбогдох бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн танилцуулгыг сонсъё.
Танилцуулгыг Улсын Их Хурлын гишүүн, ажлын хэсгийн ахлагч Г.Батхүү танилцуулна.

Г.Батхүү: -Монгол Улсын Засгийн газраас өргөн мэдүүлсэн Монгол Улсын 2015 оны төсвийн тухай, Нийгмийн даатгалын сангийн тухай 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийг Байнгын хорооны хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн миний бие ахалж, Ж.Батсуурь, Ц.Баярсайхан, С.Бямбацогт, Д.Ганбат, Б.Гарамгайбаатар, Д.Зоригт, Г.Уянга нарын бүрэлдэхүүнтэйгээр байгуулагдан ажиллалаа. 
Ажлын хэсэг хоёр удаа хуралдсан бөгөөд 10 дугаар сарын 27-ны өдрийн хуралдаанаар тус Байнгын хорооны эрхлэх асуудлын хүрээнд багтдаг яам, бусад байгууллагуудын төсвийн ерөнхийлөн захирагчдын төлөөллүүдтэй 2015 оны төсвийн тухай хуулийн төслийн талаар санал солилцон зарим тодруулах асуудлаар ажлын хэсгийн ахлагчийн зүгээс үүрэг, чиглэл өгсөн.

2014 оны 11 дүгээр сарын 3-ны өдрийн ажлын хэсгийн хуралдаанаар Улсын Их Хурлын гишүүн Батхүү, Д.Ганбат, Б.Гарамгайбаатар нарын гаргасан 2015 оны төсвийн орлогын тооцоог 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд заасан хэмжээнд хүргэж 40 тэрбум төгрөгөөр нэмэгдүүлэх, эдийн засаг, нийгмийг 2015 онд хөгжүүлэх үндсэн чиглэл, 2010 онд төсвийн хүрээний мэдэгдэл, 2016-2017 оны төсвийн төсөөллийн тухай хуульд заасан хэмжээгээр эдийн засгийн бодит өсөлт болон төсвийн зарлагын тооцоог дахин хийх, 2015 оны төсвийн төсөлд санхүүжилтэд дутсан зарим хөрөнгө оруулалтын төсөл, арга хэмжээг гүйцээн тусгах шаардлагатай хөрөнгийг төсвийн ерөнхийлөн захирагчдын багцад нэмж тусгах зэрэг саналуудыг дэмжих саналын томьёоллыг бэлтгэлээ.
Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.7-д заасныг үндэслэн саналын томьёоллуудыг Байнгын хорооны хурлаар хэлэлцүүлэх нь зүйтэй гэж ажлын хэсэг үзсэн тул Монгол Улсын 2015 оны төсвийнх тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулийн төслүүдийн талаар ажлын хэсгээс гаргасан саналуудыг үниХ
хэлэлцэн шийдвэрлэж өгнө үү.

Байнгын хорооны хуралдаанаар санал хураах асуудлуудыг та бүхэнд бичгээр тараасан болно. Анхаарал тавьсанд баярлалаа.


Б.Гарамгайбаатар: -Төсөл санаачлагчид болон Эдийн засгийн байнгын хорооны эрхлэх асуудлын хүрээнд багтдаг төсвийн ерөнхийлөн захирагч нараас болон ажлын хэсгийн санал, дүгнэлтээс асуух асуулттай гишүүд байна уу?


Нямдорж, Батсуурь, Уянга, Энх-Амгалан, Дэмбэрэл гишүүд.


-Нямдорж гишүүн асуулт асууя. Ажлын хэсэгт орсон гишүүдэд асуух асуулт байгаа юм уу?


Ц.Нямдорж: -Батхүү гишүүн ээ, ийм л асуулт байна. Би олон удаа энэ асуудлаар яриад байгаа юм. 2015 он бол улсын эдийн засагт онцгой амаргүй жил болно. Ийм учраас санхүүгийн онцгой дэглэмд шилжих ийм зүйлийг хийе. Ингэхгүй бол энэ уналт туйлын эрсдэлтэй, аюултай төвшинд хүрнэ. Нөхцөл байдал ийм байгаа учраас ядаж орон тоог 2012 оны төвшинд нь тооцъё гэсэн ийм л юм яриад байгаа юм. 2013, 2014 онд ганц нэг соёлын төв, сургууль, цэцэрлэг ашиглалтад орсон явдал болсон байх. Тэнд нэг их орон тоо нэмэгдэхгүй ээ. Одоо нэмэгдсэн орон тоо бол дандаа сонгуульд өөрийнх нь цүнх бариад гүйж явсан хүмүүст зориулж нэмэгдсэн орон тоо.

Шинээр ашиглалтад орсон сургууль, цэцэрлэгийнх нь тоог гаргаад тэр орон тоог нь авч үлдээд, бусад хууль бусаар үндэслэлгүйгээр нэмэгдсэн орон тоог 2012 оны төвшинд аваачиж царцаах хэлбэрээр хяналтын юм хийе гэдэг асуудлыг л гол нь Эдийн засгийн байнгын хороо ярих ёстой юм. Эдийн засгийн байнгын хороо макро төвшнийхөө ерөнхий том үзүүлэлтийг одоо барьж авахгүй бол ер нь сүүлийн үед энэ макро төвшний гол үзүүлэлтийг ярьдаг хүн Монголд байхгүй болчихлоо шүү дээ. Үүнийг ярих гол үүрэгтэй Ерөнхий сайд нь бараг макро үзүүлэлт хэд байдаг, энэ нь ямар байх ёстойг мартсан байх аа. Нөгөө хэдэн фракцуудынхаа хоорондын хэрүүлийг зохицуулах гэж хамаг цагаа бараад, макро юмандаа бид нар анхаарахгүй байна.

Эдийн засгийн байдал, мөнгөний бодлогоо одоо давхар ярих гэж байна. Энэ хамтад нь ярих ёстой асуудал шүү. Та нар Их Хурлын гишүүд бид энд цөмөөрөө сууж байна. Жирийн нэг бизнес эрхэлж байгаа дунд, бага, томоохон гурван хүнээс очоод асуучих. Бизнесийн чинь амьдрал ямар байна гэж. Дандаа хүндрэл ярьж байгаа юм. Энэ хүндрэл чинь 2015 онд улам хүнд байдалд орно. Муу юм ярих гэж үүнийг яриад байгаа юм биш. Ерөнхий зураг чинь ингэж харагдаад байна. Сүүлийн үед нэмэгдэж байгаа юм бол хойд талын айлын рублийн ханш унаад эхэллээ шүү. Энэ хоригийн хаялга манайд орж ирнэ шүү. Хаанаас бид зээл авдаг билээ? Гэх мэтийн ийм нарийн юмнууд байгаа учраас энэ асуудлыг ер нь та бүхэн ярьсан уу? Одоо тодорхой санал оруулах уу гэж асуух гээд байгаа юм.

Б.Гарамгайбаатар: -Батхүү гишүүн хариулъя.


Г.Батхүү: -Би Нямдорж гишүүний дахин, дахин яриад байгаа энэ асуудалтай би санал нэг байгаа юм. Бид нар Эдийн засгийн байнгын хороонд харьяалагддаг. Үндэсний статистикийн газар, Санхүүгийн зохицуулах хороо, Зам, тээвэр, барилга, хот байгуулалтын яам, Уул уурхай, эрчим хүчний яам энэ дөрвөн байгууллагын тухай асуудлуудыг Эдийн засгийн байнгын хорооны энэ ажлын хэсэг төсөвтэй нь ярьсан. Энэ хүрээнд Нямдорж гишүүний ярьдаг шиг яамны орон тоог хасъя ч гэдэг юм уу, орон тоо хэмнэе ч гэдэг юм уу, зардлаа хэмнэе гэдэг тодорхой саналууд ажлын хэсэг дээр гарч ирээгүй. Гэхдээ бид энэ асуудлыг өнөөдөр Эдийн засгийн байнгын хороон дээр гишүүдийн санал болгож оруулж ирээд санал хураагаад ингээд явах бололцоотой ийм боломж байгаа.

Зарчмын хувьд бид яг л эдийн засаг хүндрэлтэй байгаа, орлого буурч байгаа, валютын ханш өндөр байгаа энэ цаг үед яг ийм хэмнэлтийн горим дээр ажиллах энэ зарчим руу явах нь зүйтэй гэж би бодож байна. Үүнийг гишүүд өнөөдөр Байнгын хороон дээр саналаа оруулаад өнөөдрийн хэлэлцэж байгаа тэр байгууллагууд тэр асуудлын хүрээнд энэ асуудлаа шийдвэрлэх бололцоотой гэж ингэж ойлгоно.


Б.Гарамгайбаатар: -Ганхуяг гишүүн асуултаа асууя.

Д.Ганхуяг: -Миний асуух гэж байгаа асуулт бол Эдийн засгийн байнгын хороо, Төсвийн байнгын хорооны эрхлэх асуудалтай л холбоотой асуулт юм. Одоо төсөвтэй холбоотой ийм асуудал үүсчихээд байх юм. Улсын Их Хурал энэ Засгийн газарт 5 тэрбум доллартай тэнцэх бондыг гадаадын, олон улсын хөрөнгийн зах зээл дээрээс босгох ийм зөвшөөрөл өгсөн. Нөгөө талдаа төсвийн тогтвортой байдалд өөрчлөлт оруулалгүй хоёр жил боллоо, үүнийг яаж шийдэх юм бэ?


Бас нэг асуудал байнга ярьдаг нь 7 хоногийн 4, 5 дахь өдөр Улсын Их Хурлын байнга ярьдаг нэг асуудал байгаа. Чингис, Самуурай бонд, Хөгжлийн банкны бонд төсвөөс гадуур яваад байна гэдэг. Хуулийг нь баталж өгөхгүй болохоор гадуур яваад байдаг. Үүнийгээ энэ удаад Эдийн засгийн байнгын хорооноос Монгол Улсын Засгийн газрын төсвийн ДНБ-д эзлэх өр, албан ёсны өрд оруулахын тулд энэ асуудлаа шийдэхгүй, ингээд яриад байх юм уу? Бонд босгох зөвшөөрлийг нь өгчихсөн, оруулаад ирчихсэн. Зарлага талдаа тусгах гэхээр  төсвийн зарлагын хэмжээ 5 хувиасаа давчихаад байгаа. Тэгсэн мөртлөө оруулдаггүй Улсын Их Хурал ийм шийдвэр гаргаад бараг хоёр жил болох гэж байна. Энэ асуудлыг хэзээ шийдэх юм бэ? Үүнийг шийдэхгүй бол төсвийн хүрээний мэдэгдэл, төсвийн макро эдийн засгийн 12 үзүүлэлт чинь шал худлаа болчхоод байгаа шүү дээ. Улсын Их Хурал энэ асуудлаа шийдэхгүй байна гэдэг ийм асуудал байгаа юм.

Хоёр дахь асуудал, орон тооны асуудал дээр ярих нь зүйтэй байх. Энэ дээр Сангийн яам хариулах ёстой. төрийн үйлчилгээний албан хаагч гэж ярьдаг цэцэрлэг, сургуульд ажиллаж байгаа хүмүүс, эмнэлэгт ажиллаж байгаа хүмүүс. Өрхийн эмнэлэг, янз, янзын оношилгоо, эмчилгээний төв баригдахаар орон тоо нэмэгддэг. Энэ нь хэд байгаа вэ?

Улсын Их Хурлаас олон хууль батлагддаг. Ер нь шинэчилсэн найруулга баталбал голдуу орон тоо нэмдэг. Улсын Их Хурлаас баталсан хуулийн хүрээнд төрийн захиргааны албан хаагчид, орон нутгийн төрийн захиргааны албан хаагчдыг нэмэгдүүлэх ийм шийдвэр Улсын Их Хурлаас гарсан байгаа юм. Энэ нь ямар хэмжээтэй байгаа юм бэ? Засгийн газрын төвшинд бас орон тоо нэмсэн юм уу, яасан юм бэ? Энэ дээр бодвол Сангийн яаманд судалгаа байгаа байх. Энэ асуудлаа хэлж, нэг тийш нь шийдвэл яасан юм бэ? Бид Улсын Их Хурлаас шийдвэр гаргахдаа орон тоо цомхотго гээд байдаг, үүнийг нь ингэж шийд гэдэг ийм зүйлийг Улсын Их Хурлын шийдвэрээр өгөхгүй бол болохгүй байна. Жишээлбэл, оношилгоо, эмчилгээний төвөө зогсоо ч гэдэг юм уу, цэцэрлэгээ багасга ч гэдэг юм уу ийм шийдвэр гаргаж өгөхгүй бол эндээс зүгээр автоматаар төдөн хувиар багасга, төдөн хувиар царцаа гээд асуугаад байж болохгүй байна л даа. Энэ дээр Сангийн яаманд судалгаа байна уу, ямар зүйл байгаа вэ?


Дараагийн асуудал ийм зүйл байдаг. 2008 оноос өнөөдрийг хүртэл гурван банк дампуурсан. Зоос, Анод. Тэгээд Монгол Улсын  төр засгийн тухайд иргэдийн хадгаламжид баталгаа гаргачихсан байсан учраас тэр банкны алдагдлыг, дампууруулсан тэр асуудлыг Монголбанкнаас, эсвэл Засгийн газраас хаасан байгаа.

Б.Гарамгайбаатар: -Эхлээд ажлын хэсгийн дарга хариулъя. Дараа нь Сангийн яамны дэд сайд Пүрэв хариулъя. Бондын мөнгөтэй холбоотой, төсвийн мөнгөнөөс гадуурх асуудал ингээд яваад байх юм уу, эсвэл яах юм бэ? Нэг шийдэл гаргахгүй бол гэсэн.



Г.Батхүү: -Ажлын хэсэг дээр энэ асуудлаар тодорхой шийдвэр гараагүй. Ажлын хэсгийн гишүүдийн хувьд энэ дээр хоорондоо яриад албан ёсоор санал хураагаагүй. Би бол Эдийн засгийн байнгын хороон дээр өнөөдөр бид, тухайлбал магадгүй Ганхуяг гишүүн санал гаргаад ч юм уу, бид нар энд нэг байр суурь тодорхой болох боломжтой гэж үзэж байгаа юм.


Б.Гарамгайбаатар: -Пүрэв сайд.


С.Пүрэв: -2015 оны төсөв дээр цэцэрлэг, ясли олон барилга, объект ашиглалтад орж байгаа. Хөрөнгө оруулалттай холбоотойгоор 1000 гаруй хүний орон тоо нэмэгдэж байгаа. Ерөнхий боловсролын сургууль дээр 980 багш, сурган хүмүүжүүлэгчийн орон тоо шинээр нэмэгдэж байгаа. Нийтдээ дүнгээрээ 2200 хүний орон тоо нэмэгдэж байгаа.


Б.Гарамгайбаатар: -Ганхуяг гишүүн тодруулъя.


Д.Ганхуяг: -Улсын Их Хурлаас хууль батлаад төрийн захиргааны албан хаагчид агентлаг, газар, хөдөө, орон нутагт зөндөө юм нэмэгддэг. Түүнтэй холбоотой нэмэгдсэн төрийн албан хаагчдын тоог ярих хэрэгтэй байна.


Хоёрдугаарт, Хадгаламж банк дампуурсан. Тэр дампуурал нь юутай холбоотой вэ гэхээр Эрдэнэт, Төмөр зам, хувийн компанид баталгаа гаргаж өгөөд, тэр үед нь шийдсэн байдаг. Тэгээд нөгөө хөрөнгө нь байдаггүй, ноогдол ашгаа тавьдаггүй, улсын төсөвт орох боломжгүй байгаа. Өмнөх ярьдаг хоёр банк бол нийтдээ 200-аад тэрбум төгрөгийн асуудал байдаг. Энэ хуурамч гарын үсэг, гаднын банкинд гарын үсгийн баталгаа өгөөд тавиад туучихсан, тэр юмнууд юу болж байна вэ? Эндээс улсын төсөвт оруулах орлого байна уу? Ямар боломж байна вэ гэсэн энэ зүйлийг бас нэмж асууя.

Гуравдугаарт, төрийн өмчит болон төрийн өмчийн компаниуд, хувийн хэвшлийн компаниудад.


Б.Гарамгайбаатар: -Пүрэв дэд сайд хариулъя.


С.Пүрэв: -Их Хурлын шийдвэр, бусад шийдвэрээр нэмэгдсэн болон хасагдсан хорогдлын, тэтгэвэрт гарсан зэрэг олон шалтгаан бий. Энэ хоёрын зөрүүгээр бол тэр тоо 135 орон тоогоор багассан байгаа.


Б.Гарамгайбаатар: -Бямбацогт гишүүн асуутаа асууя. Ажлын хэсгийн гишүүн юм байна шүү дээ.


С.Бямбацогт: -Баярлалаа. Ажлын хэсгийн гишүүн л дээ. Тэгээд Байнгын хорооны дарга, ажлын хэсгийн ахлагч хоёроос асуух гээд байгаа юм. Бид дөнгөж сая ярилаа шүү дээ. Эрдэнэс-Тавантолгойн ажлын хэсэг байгуулагдаад хагас жил болж байгаа, хуралдаад Байнгын хорооны өнөөдрийн хуралдаанаар асуудлаа оруулах гээд ярьсан чинь ажлын хэсгийн ахлагчтай уулзаагүй, ажлын хэсгийн гишүүд бүрэн танилцаж амжаагүй, гарын үсэг зураагүй байгаа учраас энэ асуудлыг өнөөдрийн хэлэлцэх асуудлаас хаслаа гээд та дөнгөж сая хасуулчихлаа. Ажлын хэсгийн ахлагчтайгаа уулзсан уу гэхээр уулзаагүй гэж хэлсэн. Яагаад уулзаагүй вэ гэхээр ажлын хэсгийн гишүүд нь гарын үсэг зурж дуусаагүй байгаа юм билээ гэж хэлсэн. Гэтэл энэ төсвийн ажлын хэсэг дээр би орсон. Гэтэл надад нэг ч удаа Эдийн засгийн байнгын хорооны ажлын хэсэг хуралдах гэж байна шүү  гэж хэлээгүй, нэг ч удаа зар ирээгүй. Дээр нь ажлын хэсгийн гишүүдээр нэг бүрчлэн гарын үсэг зуруулдаг юм бол надаар гарын үсэг зуруулаагүй. Байнгын хорооны ажлын хэсгийн санал, дүгнэлт дээр. Тэгсэн мөртлөө, ажлын хэсгийн гишүүддээ зар хүргээгүй мөртлөө, гарын үсэг зуруулаагүй мөртлөө нэг асуудал нь ингээд шууд явчихдаг. Нөгөө асуудал нь ажлын хэсгийн ахлагчтай яриагүй мөртлөө ажлын хэсгийн гишүүд нь танилцаж амжаагүй байгаа, гарын үсэг зураагүй байгаа. Тийм учраас Байнгын хороогоор оруулах боломжгүй байна гэсэн гэдэг. Энэ ямар учиртай юм бэ? Энд чинь Улсын Их Хурлын чуулганы хуралдааны дэг чинь цагаан дээр хараар бичсэн, нэг л янзаар үйлчлэх ёстой биз дээ? Яагаад хоёр өөр байдлаар үйлчлээд байдаг юм бэ? Үүнийг ажлын хэсгийн ахлагч, Байнгын хорооны дарга хоёр хариулж өгөөч ээ.

Хоёрдугаарт, аудитаас асуух гэж байна. 2015 оны улсын төсвийг Улсын Их Хуралд Засгийн газар өргөн барьсан. 2015 оны төсвийн хүрээний мэдэгдэл, 2016, 2017 оны төсвийн төсөөлөл, Төсвийн тогтвортой байдлын тухай хууль, Төсвийн тухай хуультай үндсэндээ нийцээгүй байна. Уг нь дагалдуулж төсвийн төсөөлөл, Төсвийн тогтвортой байдлын хууль, бусад төсвийн хүрээний мэдэгдэлд өөрчлөлт оруулна гэсэн, Улсын Их Хурал хүлээж аваагүй. Гэтэл энэ хуулиудтай нийцээгүй төсвийг өнөөдөр Улсын Их Хурал хэлэлцээд явж байгаа нь хууль зөрчиж байна уу, зөрчихгүй байна уу? Энэ дээр яах ёстой вэ? Үндэсний аудитын газар энэ дээр хариулт өгөөч.


Сангийн яамнаас асуулт байна. Хөгжлийн банк, Чингис, Самурай бонд гээд нэлээн олон бондуудыг Засгийн газар Улсын Их Хуралд мэдүүлэхгүйгээр дур мэдэж Улсын Их Хурлын хараа, хяналтаас гадуур зарцуулсаар хоёр жил өнгөрсөн. Ирэх жилээс яах аргагүй энэ зээлийн үйлчилгээний төлбөр 703 тэрбум гээд тодорхой хэмжээгээр сууж эхэлж байгаа. Үүнтэй уялдаад Чингис бонд, Самуурай бонд маань төсөвт тусгагдаж орж ирэх ёстой гэж бид ярьдаг. Өнөөдрийг хүртэл хууль зөрчигдөөд тусгагдахгүй яваад байгаа. Энэ зөрчлийг хэзээ арилгах гээд байна вэ?

Хоёрдугаарт, Хөгжлийн банкны санхүүжилтийг Хөгжлийн банкны тухай хуульд заачихсан байгаа. Хөрөнгө оруулалтын төсөл, арга хэмжээ нэг бүрээр нь Улсын Их Хурлаар хэлэлцүүлж батлуулж хянуулна гэсэн. Энэ хууль зөрчигдөөд өдий хүртэл явж ирсэн. Энэ маань хэзээнээс биелэх ёстой вэ? Үндсэндээ төсвийн хөрөнгө оруулалтын жагсаалтыг Улсын Их Хурал баталдагтай адилхан Хөгжлийн банкаар ирэх онд санхүүжих хөрөнгө оруулалт, объект, төсөл, арга хэмжээний жагсаалтыг Улсын Их Хурал батлах ёстой. Энэ хуулиа хэзээ хэрэгжүүлж эхлэх юм бэ?


Гуравдугаар асуулт, ирэх оноос бид нэлээн их өр төлж эхлэх гэж байгаа. 2017 онд бүр үндсэн зээлийн төлбөр тэрбум, тэрбум доллараар нь төлнө. Одоо зөвхөн хүүгийн төлбөрт нь ирэх жил 703 тэрбум төгрөгийн хүү төлөх гэж байгаа. Энэ мөнгүүдийг төлөх эх үүсвэр, хуримтлалын сан бий болгох талаар Сангийн яам ямар бодлого баримталж энэ төсөв дээр оруулж ирэв? Ирэх жилдээ бид яаж төлөх гэж байгаа, 2016 ондоо яах юм бэ, 2017 ондоо яах юм бэ? Энэ тал дээр ирээдүйд өнгөрсөн хоёр жилд тавьсан өрөө ирээдүйд төлөхийн тулд бид ямар хэмжээгээр хуримтлалын сан бий болгох гэж байгаа вэ? Энэ дээр тодорхой хариулт өгөөч.


Б.Гарамгайбаатар: -Бямбацогт гишүүний асуултад эхлээд би хариулъя. Бямбацогт гишүүн уг нь их том намын бүлгийн дарга. МАН-ын бүлгийн дарга, Улсын Их Хуралд намайг бодвол хоёр ч удаа томилогдон сонгогдчихсон, туршлагатай гишүүн. Дэгийн хууль, Улсын Их Хурлын тухай хуулийг надаас илүү сайн мэдэж байгаа байх гэж бодож байна. Тийм учраас түрүүний ярьдаг Тавантолгойн асуудал бол хяналт шалгалтын ажлын хэсэг. Хяналт шалгалтын ажлын хэсэг ямар дэг жаягаар явж, яаж Байнгын хороонд оруулж гишүүдэд танилцуулдаг юм бэ гэдгийг надаас илүү сайн мэдэж байгаа байх гэж ингэж бодож байна. Одоо Монгол Улсын Төсвийн тухай хуульд санал, дүгнэлт хүргүүлэх ажлын хэсэг бол арай өөр ажлын хэсэг байгаа. Мөн дэгийн хуулиар зохицуулагдсан. Тэр хуулиараа явж байгаа гэж ингэж албан ёсоор хэлэх байна.  

-Батхүү гишүүн нэмээд тайлбар өгье. Ажлын хэсэг хуралдахад нэг ч удаа дуудаагүй гэж байна, хуралд оролцуулаагүй гэж байна, мэдэгдээгүй гэж байна, гар хөлийн үсэг зуруулаагүй гэж байна. Энэ талаар та тайлбар өгөхгүй юу?


Г.Батхүү: -Би Байнгын хорооны гаргасан шийдвэрийг аваад Байнгын хороо өөрсдөө хурал зарладаг журмаараа ажлын хэсэг хоёр удаа хуралдсан. Хоёуланд нь Бямбацогт гишүүн ирээгүй. Өчигдөр Батсуурь гишүүн бас ирээгүй, Сонгинохайрхан дүүрэгт намын ажилтай явж байна гээд ирээгүй. Түүний өмнө нь Батсуурь гишүүн өвчтэй байна гээд ирээгүй. Ирцийг нь харвал ажлын хэсэг дээр байгаа. Бид нар 7 хоногийн хөтөлбөрийн хэлэлцэх асуудалд оруулаад тэр цагаараа хоёр удаа хуралдсан. Энэ дээр ямар нэгэн гомдол гарах боломж байхгүй.

Б.Гарамгайбаатар: -Зангад дарга хариулъя.


А.Зангад: -Бямбацогт гишүүний асуултад хариулъя. Засгийн газраас энэ оны 10 дугаар сарын 1-нд өргөн барьсан Төсвийн тухай хууль, түүнийг дагалдсан бусад хуулиудын төсөлд Үндэсний аудитын газар санал, дүгнэлт гаргасан байгаа. Үүгээр Төсвийн тогтвортой байдлын тухай хуульд заасан төсвийн тусгай шаардлага, төсвийн хүрээний мэдэгдэлд заасан үзүүлэлтүүдийг хангасан эсэхэд дүгнэлт гаргасан.


Тусгай шаардлагын 1-ийг хангаагүй төсвийн хүрээний мэдэгдэл дээр 4-ийг хангаагүй гэсэн дүгнэлтийг гаргаад, Их Хурлын гишүүдэд хүргүүлсэн байгаа. Энэ асуудлыг энэ төслийг 10 дугаар сарын 16-нд дахин залруулж оруулж ирсэн эсэх дээр энэ байдал нь хэвээр байгааг бид судалж гаргасан байгаа. Үүнийг  Их Хурал хэлэлцэж байгаа нь хууль зөрчиж байна уу, үгүй юу гэж асуулаа гэж ойлгосон. Энэ дээр нэгдүгээрт, Үндэсний аудитын газар Улсын Их Хурлын үйл ажиллагаанд үнэлэлт, дүгнэлт өгөх эрх мэдэл байхгүй.

Хоёрдугаарт, төсвийн төсөл хэлэлцдэг практикаараа энэ асуудлыг хэлэлцээд ажлын хэсгийн хүрээнд, Байнгын хорооны хүрээнд хэлэлцээд Засгийн газарт энэ шаардлагыг хангахаар буцаах, эсвэл энэ шаардлагыг хангахаар энд ажлын хэсэг дээрээ санал, онолоо яриад оруулж ирээд шийддэг журмаараа шийдээд хангаад гаргах ийм боломжтой зүйл гэж бодож байна.


Б.Гарамгайбаатар: -Пүрэв дэд сайд, бусад хүмүүс Бямбацогт гишүүний асуултад хариулаарай.

С.Пүрэв: -Чингис бонд болон төсвөөс гадуур явж байгаа хөрөнгө оруулалтын зардлуудыг улсын төсвийн зарлагын хэсэгт тусгах асуудлыг Бямбацогт гишүүн асууж байна. Ерөнхий өрийн хэмжээнд Чингис бонд болон төсвөөс гадуур явж байгаа хөрөнгө оруулалт хязгаар дотроо туссан байгаа. Харин зарцуулалт талдаа бид нар үүнийг тусгаж чадахгүй байгаа. Сая Улсын Их Хуралд төсвийн хүрээний мэдэгдлийг бид өргөн барихдаа эхнийхэд нь оруулж тооцсон. Та бүхэн мэдэж байгаа. Энэ дотор оруулж зарлагыг нь тооцохоор төсвийн алдагдал маань өөрөө нэмэгдээд байгаа. Хасах 2 хувь маань 7 хувь болж нэмэгдээд байгаа юм. Үүнийг Улсын Их Хурал хүлээж аваагүй. Үүний дараагийнхад нь барьсан одоогийн барьсан энэ төсөл дээр бид нар дагалдах хуулийг өргөн барьсан байгаа.  Энэ дотроо зарлага талд нь үүнийгээ тусгая. Тусгахад зайлшгүй Төсвийн тогтвортой байдлын хуулийг өөрчлөх шаардлага гараад байна гэсэн юмыг дагалдуулаад оруулсан байгаа. Тэгээд үүнийг гишүүд ярьж, энэ хуулийг хэлэлцэж шийдвэрлэх байх. Хэрвээ шийдэгдвэл бид нар 2015 онд зардал талдаа Чингис бонд болон бусад хөрөнгө оруулалтыг хасаж явна.



Хоёрдугаарт таны асуусан тэр асуудал байна. Энэ бол бид нар Өрийн тухай хуулийг өргөн барьчхаад байгаа. 2 дугаар сард өргөн барьсан. Өрийн тухай хуульд төсвөөс гадуур явагдах хөрөнгө оруулалт гэж байхгүй. Хэрвээ Засгийн газар авч байгаа бол, бүгдийг нь төсөвтэй адилхан авч үзэхээр төлөвлөлтийг нь объект бүрээр Их Хурлаар шийдүүлэхээр, мөн тайлагнахыг нь Их Хуралд тайлагнахаар ингэж зохицуулалт хийж өргөн барьсан байгаа. Үүнийг бас Улсын Их Хурлын гишүүд хэлэлцэж шийдвэрлэх байх гэж найдаж байна.

Эргэн төлөлтийн хувьд Чингис бондын хувьд 2018 оны 1 дүгээр сарын 5-нд 500 тэрбум долларын эргэн төлөлтийг хийнэ. Үүний 8 хувь буюу 56 сая 473 долларыг нь улсын төсвөөс төлөх юм. Бусад нь эргэн төлөгдөх төслүүдэд өгсөн зээл байгаа. Хөгжлийн банк 92 хувийг нь төслүүдээсээ авч эргэн төлөлт хийнэ, 8 хувийг нь улсын төсвөөс төлнө.


Хөгжлийн банкны авсан 580 тэрбум төгрөгийн зээл бий. Төсвийн гадуур зарцуулагдсан хөрөнгө бий. Үүний 60-аад хувь нь бас эргэн төлөгдөх ийм төсөл, арга хэмжээнд явагдсан байгаа. Энэ дээр улсын төсөв дээр 2017 онд төлөх ёстой улсын төсөв дээр 600-аад тэрбум төгрөгийн ачаалал ирнэ. Үүнийг бид энэ жил хуримтлал бий болгох чиглэлээр 100-аад тэрбум төгрөгийн хуримтлал.

Б.Гарамгайбаатар: -Ажлын хэсэг дээр нэмж минут өгье. Гүйцээж хариулъя.


С.Пүрэв: -Төсөвт маань багтаж орохгүй юм шиг байна. 2016 оных дээр бид нар тусгана. Дээр нь 580-ын эргэн төлөлт гэж бас 100 гаруй тэрбум төгрөг 2015 онд орж ирж байгаа. 

Б.Гарамгайбаатар: -Тодруулъя.


С.Бямбацогт: -Нэгдүгээрт, Хөгжлийн банкны санхүүжилт ирэх онд хийхээр Их Хурлаар батлуулах уу гэсэн асуултыг тодруулчихаарай.


Байнгын хорооны дарга, ажлын хэсгийн ахлагч нартаа баярлалаа. Маш сайн, зөв жишиг тогтоож өглөө. Хууль зөрчиж болдог, худлаа хэлж болдог энэ сайхан жишиг тогтоож өглөө. Цаашдаа энэ жишгийг чинь ягштал баримталж ажиллана гэдгээ та бүхэнд хэлье. Яагаад вэ гэхээр ажлын хэсэгт юм оруулчхаад хэлээгүй мөртлөө хэлсэн, ирээгүй гэж хэлдэг. Байнгын хорооны санал, дүгнэлт, ажлын хэсгийн санал, дүгнэлтийг гишүүдэд танилцуулж гарын үсэг зуруулаагүй мөртлөө оруулж ирж хуралдуулж болдог, их сайхан жишиг тогтлоо. Энэ жишгээр би цаашдаа их сайн ажиллана. Та бүхнийхээ заасан замаар сайн ажиллана гэж хэлье.


Б.Гарамгайбаатар: -Хариултыг нь өгөөрэй. Бямбацогт гишүүн нэгэнт ийм үг хэлсэн учраас бас үг хэлэх ёстой гэж бодож байна. Та бас олон жил Их Хуралд гишүүнээр суусан, бүхэл бүтэн нэг том намын бүлгийн ахлагчийн хувьд ямар асуудлууд дээр нь ямар асуудал явдаг юм бэ гэдгийг илүү сайн мэдэж гэж бодож байна. Нэг нь хяналт шалгалтын ажлын хэсэг багаа, нэг нь төсвийн тодотгол дээр төсвийн хуулийн төслүүд дээрх ажлын хэсэг байгаа. Тэгэхээр ялгаатай хоёр ажлын хэсэг байгаа гэдгийг албан ёсоор хэлье. Та улс төр хийж болно, гэхдээ ингэж улс төр хийвэл тийм ч их оновчтой биш байх гэж хэлье.

-Ажлын хэсэг нэмж хариулаарай.


С.Пүрэв: -Хөгжлийн банкаар явж байгаа энэ төслүүдийг Улсын Их Хурлаар хэлэлцэж явахад заавал хуулийн зохицуулалт хэрэгтэй байгаа. Өөрөөр хэлбэл, зарлага талдаа улсын төсөвтөө үүнийгээ тусгая гэсэн шийдвэр гаргаад шийдвэл энэ бол гарцаагүй Улсын Их Хурлаар, магадгүй жагсаалтаараа ч гэсэн хэлэлцэж шийдэгдэх ийм нөхцөл бүрдэнэ.


Б.Гарамгайбаатар: -Дэмбэрэл гишүүн асуултаа асууя.


С.Дэмбэрэл: -Асуулт асуухаасаа өмнө би бас ажлын хэсэгтэй холбогдуулаад та бүхэнд санаа бодол, жишиг болохуйц нэг зүйл хэлье. Одоо би мөнгөний бодлогын ажлын хэсгийг ахалж ажиллаж байна. Энд МАН-аас Энх-Амгалан, Тлейхан, Хүрэлбаатар. Ардчилсан намаас гурав, дөрвөн хүн. Энэ ажлын хэсэг дээд зэргээр ямар ч улс төржилт байхгүй, бие биеэ ойлгож, дээд зэргээр уян хатан ажиллаж болоод байна шүү дээ. Яг ингээд ажиллах хэрэгтэй шүү дээ. Төсөв болон мөнгөний бодлого дээр ямар нэгэн байдлаар аль нэгнийх нь буруугаас болж ийм байдлаар ингэж явж болохгүй шүү дээ. Манай ажлын хэсгээс жишээ ав л даа. Яаж ажиллахаараа эд нар хагас, бүтэн сайн өдөргүй суугаад ажиллаад байна? Энэ чинь жишиг шүү дээ. Улс төрийн намууд яаж хамтарч ажилладаг, улсын төлөө яаж ажилладгийг харуулж байна шүү дээ. Эндээс бид нараас жишиг ав.

Түрүүн Нямдорж гишүүн маш зөв үг хэллэ. Үүнийг би МАН маш их дэмжиж байгаа байх гэж бодож байна. Эдийн засаг чинь хэцүү байна шүү. Тийм учраас би маш тодорхой асуулт асууя. Энэ батлуулах гэж байгаа энэ зүйлүүд дээр чинь зарлагыг нэмэгдүүлэх, багцыг нэмэгдүүлэх зөндөө зүйл байна. Юуг нь хасах юм бэ? Хасах юм байгаа юу гэж Пүрэв сайдаас асууя. Хасах юмыг нь хэлж өгч байж ингэ. 

Хоёрдугаарт,  2015 оны төсвийн орлого максимум хэмжээгээр дайчлагдсан байгаа шүү. 40 тэрбум хүртэл хэцүү шүү. Тийм учраас энэ боломжтой юу гэж бас асууя. Төсвийн орлого бодит амьдрал дээр өөрөө дутахаар байгаа шүү.

Гуравдугаарт, эдийн засгийн өсөлт Монгол Улсын хамгийн сайн төсөөлөл хийдэг байгууллагуудын төсөөллөөр бодит өсөлт чинь 6 хувь хүрэхээр байна. Энэ 6 хувьд л бид нар дотроо төсөөлж ажиллана уу гэхээс биш, түүнээс дээш оптимистик төсөөлөл байгаад нэмэргүй л дээ. Бодит амьдралаас хол болчихно. Тийм учраас энэ талаас нь эдийн засгийн бодит өсөлт 6 хувь гарах нөхцөлд энэ төсвийг яаж хийх юм бэ гэдэг. Тэгэхээр төсвийг Сангийн яамны зүгээс жишээлбэл, бид Улсын Их Хурал тооцоог нь гаргуулаад төсвийг алдагдалгүй байлгамаар байна. Бүр сайн нь нэмэх тэмдэгтэй гаргамаар байна. Ингэж байж, дараа жилийн төсөв, мөнгөний бодлого уялдах төдийгүй Монгол Улсын эдийн засгийг хүндрэлтэй, хямралтай байдлаас гаргаж чадах энэ шийдэл чинь, энэ гарц чинь ингэж л харагдаж байна. Үүнийг Дэмбэрэл гэдэг хүн хэлээд байгаа юм биш, үүнийг ажлын хэсгийнхэн бид хоорондоо ярьсан. Дээр нь Монголбанк болон Сангийн яамтай энэ бүхнийг ярьсан. Тийм учраас энэ талаасаа манай Эдийн засгийн байнгын хороо Улсын Их Хурлын Монгол Улсын эдийн засгийг барьдаг эдийн засгийн гол тинк танк нь, тэгээд шийдвэр гаргадаг гол субъектын хувьд 2015 оны төсвийн төсөл дээр маш хариуцлагатай, төсөв, мөнгөний бодлогыг уялдуулсан байдлаар ажиллах ёстой шүү. 
Тийм учраас миний сүүлчийн асуулт бол дахиад Сангийн яамнаас, 2015 оны төсөв, мөнгөний бодлоо яг одоогийн ийм байдлаар ингээд явбал уялдаж чадах уу? Байнгын хороо болгон. Түрүүн жишээлбэл, орон тооны асуудал ярьж байна. Энэ маань Төрийн байгуулалтын байнгын хорооны зүгээс 2015 оны төсвийг төрийн байгууламж талаас нь хараад бүтцийн өөрчлөлт хийх юмуу, хөрөнгө оруулалтын менежментийг яаж сайжруулах юм бэ? Төсвийн нэгдүгээр хавсралт болох тоо болон чанарын үзүүлэлтүүд гэж байгаа шүү дээ. Тэр дээр хөгийн юм биччихсэн ийм юмнуудыг бид батлах гээд байна шүү дээ. Төрийн байгуулалтын байнгын хороо энэ талаас нь үзнэ. Эдийн засгийн байнгын хороо бол уялдуулах.
Б.Гарамгайбаатар: -Пүрэв дэд сайд хариултаа өгье.

С.Пүрэв: -Сангийн яамнаас энэ жилийн төсвийг нэлээн  бүсээ чангалсан ийм төсөв болсон гэж үзэж бид нар оруулж байгаа. Өөрөөр хэлбэл, Их Хурлаас өгсөн чиглэл, Засгийн газраас гаргасан хэд хэдэн тогтоолын дагуу урсгал зардлыг нэмэгдүүлэхгүй байх, зарим зардлыг тэвчиж болох зардлыг хасах ийм чиглэл өгсөн. Тэр дагуу тооцоо, үндэслэлээ хийж оруулж ирж байгаа.
Ер нь 2015 онд бид нар 900-аад тэрбум төгрөгөөр урсгал зардлыг хэмнэсэн суурин дээрээ гарцаагүй нэмэгдүүлээд байгаа юм. Үүнийг гол нь 500-аад тэрбум төгрөгийн цалингийн нэмэгдэл үүний 50 гаруй, 60-аад хувийг нь эзэлчхэж байгаа. Дээр нь хүн ам, статистикийн өөрчлөлтийн улмаас төрийн үйлчилгээг хүргэхтэй холбогдсон. Өөрөөр хэлбэл, цэцэрлэг, сургуулийн хүүхдийн өсөлттэй холбогдож нэмэгдэх энэ зардлууд нь бас 100-аад тэрбум төгрөг байгаа.
Шинээр ашиглалтад орох хөрөнгө оруулалтаас хамаарч боловсрол, эрүүл мэнд, соёлын салбарт бас тодорхой хэмжээний, 20, 30-аад тэрбум төгрөгөөр нэмэгдэж байгаа. Ийм чиглэлээр ер нь гарцаагүй нэмэгдэж байгаа энэ зардлууд маань саяын ярьдаг 902,7 тэрбум төгрөгийн дийлэнх хувийг нь эзэлж байгаа юм. Хэрвээ, цаашдаа урсгал зардал, бусад зардлыг хасахаар хийвэл энэ бол бүтцийн томоохон өөрчлөлт хийж энэ асуудал шийдэгдэх болов уу гэсэн ийм бодолтой байна. Сангийн яаманд ийм чиглэл өгөгдөөгүй. Бүтцийн томоохон өөрчлөлт хийвэл энд тодорхой хэмжээний хэмнэлтийг гаргах тооцоог хийж болох байх гэж бодож байна.

Алдагдалгүй төсөв батлах гэж байна. Энэ бол Сангийн яамны хүсэл эрмэлзэл, тэмүүлдэг зүйл. Төсөв алдагдалгүй, нэмэх байж бид нар хуримтлалыг бий болгоно, баялгийн санг бий болгоно. Сангийн яам бол Ирээдүй, өв сангийн хууль буюу Баялгийн сангийн хуулийг санаачлаад Ерөнхийлөгчийн Тамгын газартай хамтарч боловсруулаад Ерөнхийлөгч өргөн барьчихсан байгаа. Энэ баялгийн сан буюу ирээдүй, өв сангийн гол логик утга бол төсөв 0-тэй тэнцэх буюу нэмэх дүнтэй гарах ийм концепцыг тэр дотор тусгасан байгаа. Энэ тохиолдолд улс оронд хуримтлал бий болно гэж бид үзэж байгаа. Тэгэхээр алдагдалгүй байлгах асуудал чухал. Тэр ач холбогдлыг бид ойлгож байна.
Төсөв, мөнгөний бодлого аль зэрэг уялдаж байна вэ гэж байна. Энэ бол Дэмбэрэл гишүүний санаа тавих ёстой асуудал гэж ойлгож байна. Ер нь төсөв, мөнгөний бодлоод төсөв мөнгөний бодлоготой уялдах үндсэн гурван суваг байгаа. Нэгдүгээрт, төсвийг алдагдалгүй байлгах, төсвийн алдагдлын хэмжээг зохих хэмжээнээс өсгөхгүй байлгах ийм нэг чухал суваг байдаг. Бид нар төсвийг боловсруулахдаа хасах 2 хувийн хэмжээнээс нь хэтрүүлэхгүй байх чиглэлээр бодож боловсруулж оруулж ирсэн. Хоёрдугаар чиглэл бол валютын урсгалыг нэмэгдүүлэх чиглэлээр төсөв, мөнгөний бодлого хоорондоо уялдах ёстой. 
Б.Гарамгайбаатар: -Дэмбэрэл гишүүн тодруулъя.

С.Дэмбэрэл: -Мэдээж хэрэг, Сангийн яам Монгол Улсын бүтцийн өөрчлөлтийг хийхгүй. Эндээс тийм чиг үүрэг өгөгдөхгүй нь тодорхой шүү дээ. Бүтцийн өөрчлөлт гэдгийг зөвхөн энэ хүрээнд ч ярьдаг зүйл биш. Тийм учраас би түрүүн Төрийн байгуулалтын байнгын хороо гэж тодотгож хэллээ шүү дээ. Урсгал зардлаа дахиж хэмнэх боломж байна. Төсвийнхөө цэнхэр номны нэгдүгээр хавсралт дээр хэнээр ямар бүтээгдэхүүн гаргуулах гээд тэгээд мөнгө өгөөд байгаа гэдгээ харвал урсгал зардлыг хэмнэх итгэл үнэмшил чинь эрс нэмэгдэнэ гэдгийг би та бүхэнд хэлье. Тийм учраас урсгал зардлаа багасгах ёстой. Төсвийн ерөнхийлөн захирагч бүрээр харахад багасгах боломж байгаа.
Хөрөнгө оруулалт зохистой болгох, хөрөнгө оруулалтын тодорхой объектууд дээр гурван зарчим л барих ёстой. Валютын эрэлтийг яаж нэмэгдүүлэхгүй байх вэ гэдэг дээр.

Б.Гарамгайбаатар: -Пүрэв дэд сайд хариулъя.
С.Пүрэв: -Одоо бүх Байнгын хороодоор манай төсвийг хэлэлцэж байгаа. Ялангуяа Эдийн засгийн байнгын хороон дээр хэлэлцэж байгаа явцад төсөв, зардлыг багасгах, бусад Байнгын хороод дээр ч ийм саналууд нэлээн гарч байгаа. Энэ чиглэлээр бид нар холбогдох тооцоо, үндэслэлүүдийг нь Сангийн яам тухай бүрд нь гаргаж өгч байгаа.

Гишүүдээс тодруулах, энэ чиглэлийг хасвал ямар үр дүн гарах вэ, сөрөг болон эерэг үр дүнгийн талаар бидэнд тодруулах зүйл байвал энэ тооцоог дор дор нь гаргаж өгөөд байх боломжтой. Сангийн яаман дээр ажлын хэсэг бас гарчихсан байгаа. 

Б.Гарамгайбаатар: -Уянга гишүүн асуултаа асууя.

Г.Уянга: -Төсөв анх орж ирэхдээ нэлээн оргилуун, овоо, овоо шинэчлэл хийчихье гэсэн ийм саналуудтай орж ирсэн. Тэр бүх ирийг нь тасдан тайрч хаясан учраас, олон хуулийн төслийг нь унагасан учраас өнөөдөр хуучнаараа явж байгаа. Гэхдээ байгаа төсвийнхөө хүрээнд ямар ч гэсэн хөрөнгө оруулалтуудаа хийх нь ээ. Энэ дотор байгаа ардаа үнийн дүнгүй баахан объектуудын хөрөнгө оруулалт орон нутаг руу явж байснаа буцаад энэ улсын төсөв дээр ирж байгаа юм байна. Үнийн дүн нь яаж сууж байгаа баримт надад байхгүй байна. Жишээлбэл, Чингэлтэйн 18 дугаар хороон дээр цэцэрлэгийн барилга, 61 дүгээр сургуулийн спорт цогцолбор, Баянбүрдийн тойргоос 32 хүртэлх замын шинэчлэл, 39 дүгээр сургуулийн замын шинэчлэл байна. Дүүргийн спорт цогцолбор гээд. Энэ олон тэрбумын дүнтэй спорт цогцолбор байгаа. Энэ дүн яаж сууж байна гэдгийг би мэдмээр байна.
Энэ олон жагсаалтууд дахиад мөнгөгүй, амсуулах төдий юм суугаад дахиад нөгөө олон гүйцэж баригддаггүй, дутуу объектуудын тоог нэмэх гэж байна уу? Одоо хуучнаараа явахдаа ямар зарчим барих гэж байна вэ? Үнийн дүн яаж сууж байна вэ гэдгийг мэдмээр байна.
Газар нь шийдэгдээгүйгээс болоод олон хөрөнгө оруулалт буцаж байгаа юм. Жишээлбэл, Чингэлтэй дээр олон цэцэрлэгүүд буцаж байна. Нийслэл хариуцна гээд үүнийг хаяж байна уу, нэгдсэн төсвийнхөө хүрээнд нийслэлтэй үүнийг ярьсан юм байна уу? Цэцэрлэг, сургуулийн газрыг шийдэх хөрөнгийн зарцуулалт ямар байдаг юм бол? Олон тэрбум төгрөг энэ дээр тавьсан, тэгээд газар нь үнэтэй байна гээд буцаагаад газрыг нь шийдэхгүй, хөрөнгө оруулалтын үнийн дүн нь буцаад байгаа ийм зовлонтой юм дүүрэг дээр очихоор байгаад байгаа юм. Үүнийг яаж шийдвэл илүү оновчтой вэ? Энэ дээр ярьсан юм байна уу гэдгээс би хариулт авмаар байна.

Ер нь, өчигдөр манай Тавантолгойг шалгах ажлын хэсэг хуралдаж байхад тэнд ноцтой юмнууд их гарсан. Бид нар төсвийн жижигхэн тэрбум дотроо хэрэлдээд тойрог руугаа жаахан юм татах гээд, ийм юм барьчихаар урсгал зардал чинь нэмэгдэнэ гээд байдаг. Ганц тэрбумын цэцэрлэг бариулах гэхээр энд бөөн юм болдог. Гэтэл тэнд төрийн өмчит компаниуд дээр ямар ч хяналт байхгүй, тэнд тэрбум, тэрбумаар нь, хэдэн зуун тэрбумаар нь идээд байгаа юмнууд бас байна шүү дээ. Төрийн өмчид компаниудаа хянаж шалгадаг, энд байгаа асар их бололцоонуудыг бид төсөв рүү татаж ирэх юм их байгаа юм. Үүнийг цэгцэлмээр байна. Тавантолгойг шалгасан ажлын хэсгийн тэр дүгнэлт дээр Улсын Их Хурлын гишүүд маш нухацтай яриад эндээс орж ирэх орлогыг төсөвт нэмэгдүүлэх маш том бололцоонууд байгаа гэдгийг бас олж харах хэрэгтэй байна. Сангийн яам дээр энэ бололцоонуудыг төсөв зохиохдоо хэр зэрэг, яаж олж хардаг юм бэ гэдгийг би мэдмээр санагдаж байна.
Б.Гарамгайбаатар: -Пүрэв дэд сайд хариулъя.

С.Пүрэв: -Объектуудтай холбоотой асуудлыг Төсвийн байнгын хороон дээр нэлээн нухацтай ярьж байгаа. Энэ дээр энэ объектуудыг хэрхэн тусгах, 190 тэрбум төгрөгийг энэ олон объектод хэрхэн хуваарилах, хэрхэн бүрдүүлэх энэ чиглэлээр Төсвийн байнгын хороон дээр нэлээн задаргаатай хийгээд Сангийн яамнаас тодорхой материал, үндэслэл шаардсан. Түүнийг нь бид нар бэлдсэн. Хэлэлцэх явцад ид үргэлжилж байна.
Ерөнхий зарчим хэлэхэд нийтдээ Төсвийн байнгын хороон дээр ярьж байгаа үндсэн 7 зарчим гаргасан. Энэ объектуудаас ямрыг нь оруулах вэ, яаж санхүүжүүлэх вэ гэдэг талаар. Жишээлбэл, энэ 7 зарчим дотор зураг төсөвгүй, гэрээ нь одоо хүртэл байгуулагдаагүй байгаа энэ объектуудыг энэ удаадаа оруулахаа больё. Төсөвт өртгөө үндэслэлгүйгээр нэмэгдүүлсэн ийм объектуудыг хуучин төсөвт өртгөөр нь авъя ч гэдэг юм уу ийм үндсэн 7 зарчим Төсвийн байнгын хорооны гишүүд тогтоод, энэ дагуу бид нар жагсаалт, үндэслэлүүдийг бэлдээд Төсвийн байнгын хороонд өгч байна. Төсвийн байнгын хорооноос энэ объект болгон дээр ярьж эцэслэн шийднэ.

Б.Гарамгайбаатар: -Газартай холбоотой асуултад тайлбар өг гээд байна.
-Тайлбар өгөх хүн байна уу? 

Байхгүй юм шиг байна. 

-Батсуурь гишүүн асуулт асууя.

Ж.Батсуурь: -Баярлалаа. Эрчим хүчний салбарынхантай холбоотой асуудал би ярих гээд байгаа юм. Сүүлийн арваад жил ярьж байна. Сүүлийн тав, зургаан жил нь Их Хурлын Байнгын хороо, Их Хурлын зааланд ярьж байгаа асуудал юм. Монгол Улсын 300 гаруй сум, суурин газраас сумын төв гэж нэрлэдэг суурин газраас Дорноговь аймгийн Хатанбулаг, Мандах сумд эрчим хүчний байнгын эх үүсвэргүй, үндсэндээ хоёрхон сум үлдчихээд байгааг манай эрчим хүчний салбарынхан нэлээн сайн мэдэж байгаа.
2011 онд төсвийн хууль батлаад 2012 онд Мандах, Хатанбулаг сумыг эрчим хүчээр холбох зураг, төсвийн зардал тус бүр 300 сая төгрөг улсын төсөвт хууль болж батлагдсан. Үүнээс хойш зураг, төсвийн ажил нь хийгдээд батлагдчихаар эрчим хүчний шугам баригдаж эхэлнэ гэсэн яриатай. Хатанбулаг сум аймгийн төвөөсөө 230 гаруй км алслагдсан, сумынхаа төв дээр Хил хамгаалах ерөнхий газрын отрядын төвтэй, Батлан хамгаалах яамны анги, салбартай эрчим хүчний эх үүсвэр байх зайлшгүй шаардлагатай ийм сумын төв. Үүнийг Эрчим хүчний сайд байхдаа улсын төсөвт оруулаад хийгдчихнэ гэсэн яриатай байсан. Одоо сайдгүй болоод бүр ч амар болчихлоо. Төсөвт ямар нэгэн хөрөнгийн эх үүсвэр тавьж батлагдсангүй. Үүнийг яаж шийдэх гээд байна вэ?

Мандах сумын хувьд бол Цагаан суваргын зэсийн орд газар ашиглалтад ороход Оюутолгойгоос цахилгааны эх үүсвэр баригдаж байгаа. Тэгэхээр нэлээн ойртож, 40 гаруй км болно. Эндээс цахилгаан дамжуулах шугам баригдана гэж ярьж байгаа. 

Хатанбулаг сумыг яах вэ? Яаж шийдэж байгаа вэ? Үүнийг надад тодорхой тайлбарлаад өгөөч ээ гэдгийг эрчим хүчний салбарынхнаас би асуумаар байна. Зураг, төсөв хийх ажлын зардал 2011 онд улсын төсөв батлагдахад 2012 оны төсөвт 300 сая төгрөг батлагдсан. Зураг, төсөв хийгдээд бэлэн болчихсон гэж би ойлгож байгаа. Энэ тал дээр тодорхой тайлбар өгөөч ээ. Ямар эх үүсвэрээр, хэзээ баригдах гэж байна вэ?

Б.Гарамгайбаатар: -Уул уурхай, эрчим хүчний яамныхан байна уу?
С.Баярбат: -Батсуурь гишүүний асуултад хариулъя.

Б.Гарамгайбаатар: -Нэр, албан тушаалаа хэлээд хариулна шүү.

С.Баярбат: -Санхүү, хөрөнгө оруулалтын газрын дарга. Батсуурь гишүүний хэлж байгаа шиг Монгол Улсын хэмжээнд 321 сум холбогдоод байгаа. Эндээс дөрвөн сум үлдчихсэн байгаа. Таны хэлдэг Хатанбулаг, Мандах, Бугат зэрэг сумд үлдсэн байгаа. 2013 оны 6 дугаар сард Хатанбулаг, Мандах сумдын техник, эдийн засгийн үндэслэл, зураг, төсвийн ажил хийгдчихсэн байгаа. Манай яамны Шинжлэх ухаан, технологийн зөвлөлийн хурлаар орчихсон.

Бид нар энэ жилийн төсөв дээр бүх ажлуудаа эрэмбэлээд Эдийн засгийн хөгжлийн яаманд өгсөн байгаа. Мандах, Хатанбулаг хоёр сумын ажил төсөвт өртөгтэйгөө цуг нэг, хоёрдугаар эрэмбэд бичигдээд Эдийн засгийн хөгжлийн яаманд өгсөн боловч энэ жил шинээр объект эхлэх жагсаалт байхгүй байгаа учраас одоохондоо Эдийн засгийн хөгжлийн яамнаас өргөн барьсан, Засгийн газраас өргөн баригдсан шинэ объект дээр одоохондоо тусгагдаагүй байна.

Б.Гарамгайбаатар: -Тодруулъя.
Ж.Батсуурь: -Тэгвэл Эдийн засгийн хөгжлийн яамныхан энэ асуудалд тодорхой тайлбар өгөөдөхөөч. Хатанбулаг сумын хувьд л ярьж байна. Мандах сумын хувьд Засгийн газрын хуралдаанаар энэ зунжингаа хэд хэдэн удаа ороод концессын гэрээгээр шийдэгдчихлээ гэсэн. Энэ яагаад явж болдоггүй, үндсэндээ ганц, хоёрхон л сум үлдчихээд байгаа шүү дээ.

Б.Гарамгайбаатар: -Эдийн засгийн хөгжлийн яам байхгүй болчихсон. Ажлын хэсгийн гишүүн Батхүрэл хариулах юм байна.

Г.Батхүрэл: -Батсуурь гишүүний асуултад хариулъя. Эдийн засгийн хөгжлийн яам 2015 оны төсвийн хөрөнгө оруулалтын төсөл, арга хэмжээний саналыг төсвийн ерөнхийлөн захирагчдаас Төсвийн хуульд заасан цаглабарын дагуу авч бэлтгэсэн байгаа. Энэ хүрээнд Эрчим хүчний яамнаас сая Баярбат даргын хэлдгээр саналууд орж ирсэн. Цагаан суварга, Мандахын 22 кВт-ын 60 км цахилгаан дамжуулах агаарын шугам, дэд станц. Төсөвт өртөг нь 2,8 тэрбумтай орж ирсэн. Цагаан суварга, Хатанбулаг 35 кВт-ын цахилгаан дамжуулан агаарын шугам, дэд станц. Төсөвт өртгийн хэмжээ 7 тэрбум төгрөгийн өртөгтэйгөөр энэ саналууд орж ирсэн. Засгийн газраас хөрөнгө оруулалтын төсөл, арга хэмжээ ярих чиглэлийн дагуу энэ жил үргэлжлүүлэх.

Б.Гарамгайбаатар: -Энх-Амгалан гишүүн асуулт асууя.

Л.Энх-Амгалан: -Баярлалаа. Уг нь Улсын Их Хурлын гишүүд маань улс оронд үүсчихээд байгаа нөхцөл байдлыг бүгдээрээ 76-уулаа сууж байгаад мэдрэх зайлшгүй шаардлага байна гэж бодоод байгаа юм. 2015 оны улсын төсөв, 2015 оны мөнгөний бодлого чинь үүсээд байгаа хямралаас яаж бид эрсдэл багатай гарах вэ? Эрсдэл багатай гарахад бид бодлогын ямар арга хэмжээнүүдийг авах вэ гэдгийг эхлээд ойлгомоор байгаа юм. Тэгж байж, энэ дараа нь хөрөнгө оруулалтын асуудал, урсгал зардлын асуудал гээд хоёрдогч, гуравдагч шинж чанартай асуудал шүү дээ.
Монголбанкнаас өгч байгаа мэдээллээр бол өнөөдөр Монгол Улсад төлбөрийн тэнцлийн хямрал, төсвийн бодлогын хямрал гээд хоёр хямрал хоёулаа хосолмол, ихэр хямрал нүүрлэчхээд байна. Энэ хямралаас гарахын тулд бид нар ийм, ийм бодлогын арга хэмжээ авмаар байна. Үүнийг Улсын Их Хурал баталж өгөөч гээд маш судалгаа, тооцоотой ийм л бодлогыг бид сонгуулах гээд Улсын Их Хурал дээр хүргүүлээд байгаа юм. Эхлээд бид үүнийгээ сонгож яримаар байгаа юм.

Би Сангийн яамнаас юу гэж асуух гээд байна вэ гэхээр 2015 оны төсвийн тухай хууль чинь төсвийн хямралыг давж гарах, яг энэ төлбөрийн хямралыг давж гарахуйц бодлого шингэсэн ийм төсөв болж чадсан уу? Чадаагүй бол яг юундаа байна вэ? Эсвэл үүнийг Улсын Их Хуралд орхиж байгаа юмуу гэдгийг бид нарт хэлээд өгөөч ээ. Еэвэнгийн нэг тал, нөгөө талыг ярьсаар байгаад бид нар үндсэндээ ямар ч ойлгомжгүй юм болоод байна. Улсын Их Хурлын 47 дугаар тогтоол хэрэгжих тэр арга хэмжээнүүдийг улсын төсвийн тухай хуульд оруулсан уу? Хэд нь орсон, хэд нь ороогүй, яаж орж чадаагүй байгаа гэдгийг үндэслэл, тооцоо судалгаатай тайлбаруудыг сонсмоор байна.
Бид нарын ойлгож байгаагаар уг нь үүсчихсэн нөхцөл байдлыг зөв оношлоод байгаа юм. Одоо үүнийг яаж эмчлэх вэ гэдэг асуудал байгаа юм. Эмчлэхэд зөв бодлогоор л дэмжинэ гэж ойлгож байгаа. Гэтэл өнөөдөр эргүүлээд тавиад байгаа юм нь тойруулаад бөөрөнхий юм яриад. Эсвэл Засгийн газар бид нарт ийм бололцоо олгоогүй, одоо Их Хурлын гишүүд та бүгд л энэ бодлогынхоо сонголтыг хийгээд яваач гэдэг, “үгүй, за” гэдгээр нь тодорхой хэлээд өгөөч. Нэгдүгээрт, үүнийг хэлүүлж авмаар байна. Тэгж байж бид цаашдаа 2015 оныхоо төсөв, мөнгөний бодлогоо яаж батлах вэ гэдгээ Улсын Их Хурал дээр нэг мөр болгох ёстой гэж ойлгож байгаа юм.

Хоёрдугаарт, яг энэ хүрээнд Засгийн газрын тусгай сангууд гээд нийт 15 сан байгаа. Үндсэндээ энэ 15 сангийн зардлууд нь 2,2 их наяд. Төсвийн урсгал зардлын бараг 40 орчим хувь нь Засгийн газрын тусгай сангууд байгаа юм. Зарим сангууд нь онц шаардлагагүй сангууд байж байгаа. Улсын Их Хурлаар тогтоол батлуулчихсан Засгийн газрын тусгай сангуудыг жаахан цэгцлэх ёстой. Энэ Засгийн газрын тусгай сангууд хяналт муутай байдаг учраас харин төсөв дээрээ хүндрэл учруулаад дарамт үзүүлээд байдаг ийм сангууд болчихсон юм биш биз дээ? Энэ дээр Аудитын газар ямархуу дүгнэлт хийх гээд байна вэ гэдэг хоёрдугаар тодруулга.

Гуравдугаарт, 2015 оны улсын төсөв дээр төсөвт өртөг нь нэмэгдчихсэн нийт 20 гаруй объект, 76 тэрбум төгрөг нэмэгдсэн байгаа юм. Бид нарын 2014 онд батлаад өгсөн төсөвт өртгөөс 76 тэрбум төгрөгөөр нэмэгдсэн. Энэ хэний зөвшөөрлөөр, хэний үндэслэлээр энэ объектуудын төсөвт өртөг нэмэгдсэн бэ? Үүнийг Сангийн яамнаас хариуцлагатай асуумаар байна. Авлигажсан төсөв гэж яриад байдаг, бид тэгвэл 2014 онд дахиад авлигажсан төсөв баталчихсан болж таарах уу? 2014 оны баталсан өгсөн төсөвт өртгөөс 2015 дээр оруулж ирж байгаа төсөвт өртөг 20 гаруй объектоос 76 тэрбум төгрөгөөр нэмэгдсэн байна. Энэ гурав дээр л тодорхой хариултууд авмаар байна.

Дөрөвт нь, төсвийн орлого тал дээр 210 тэрбум орчим төгрөгийг торгуулийн төлбөр маягаар авна гэсэн ийм орлого төвлөрүүлэхээр төлөвлөсөн байна гэж байна. Энэ чинь яг юу гэсэн үг юм бэ? Энэ торгуулийн 210 тэрбум гэдгийг тайлбарлаж өгөөч. Аж ахуйн нэгжүүдээ шалгаад эдийн засаг хямралтай байгаа үед аж ахуйн нэгж дээрээ бүр хүндрэл үзүүлээд. Нэг хэсгэ төсвийн зардлыг татвар нэмж төсвийн орлогоо бүрдүүлдэг байсан бол одоо бүр шалгалт шүүлэг явуулж төсвийн орлогоо бүрдүүлэх ийм нөхцөл байдал үүсчихээд байгаа юм биш биз дээ? Улсын Их Хурал дээр Зөвшөөрлийн тухай хууль, Хяналтын тухай хууль, зөвшөөрлийг цөөлье, хяналтаа багасгая, давхацсан хяналтаа болиод, аж ахуйн нэгжээ дарамтлахаа больё, баялаг бүтээгчдээ дэмжье гэсэн ийм чиглэл яваад байдаг. Гэтэл улсын төсөв дээрээ бид нар торгууль тавьж байж 210 тэрбум төгрөгийг улсын төсөв дээр төвлөрүүлнэ гэж ийм төсөв батлаад сууж байж болохгүй биз дээ?

Б.Гарамгайбаатар: -Сангийн дэд сайд Пүрэв хариулт өгье.

С.Пүрэв: -Энх-Амгалан гишүүний асуултад хариулъя. Бид мэдээж хэрэг төсөв, мөнгөний бодлогыг уялдуулах асуудал дээр онцгой анхааралгүй яах вэ. Энэ хоёр бол нэг тэрэгний хоёр дугуй. Энэ хоёр зэрэгцэж ажиллаж байж улс орны эдийн засаг хөгжих ёстой.

Төсөвтэй мөнгөний бодлогыг уялдуулах гурван суваг байна гэж би хэлсэн. Үүний хамгийн чухал нь мэдээж хэрэг төсвийн алдагдлыг нэмэгдүүлэхгүй байх, төсвийн хөөсөрсөн зардлыг нэмэгдүүлэхгүй байх энэ чиглэл байгаа юм. Бид нар 2015 оны төсвийг /би түрүүн давтаж хэллээ/ зайлшгүй шаардлагатай өсгөх тэр хэмжээгээр нь өсгөсөн, бүсээ чангалсан ийм төсөв боллоо гэж үзэж байгаа. Төсвийн алдагдлыг бид нэмэгдүүлээгүй. Энэ бол цаашдаа хэмнэх боломжууд байхыг үгүйсгэхгүй. Үүнийг Байнгын хороод дээр яриад гишүүдээс гаргасан саналын дагуу бид үндэслэл, тооцоог нь өгөөд гишүүд хасах шаардлагатай зардлуудыг хасахаар шийдэгдээд явах байх гэж бодож байна.
Таны асуусан өр төлбөрийн асуудал дээр гол нь Хөгжлийн банкнаас бидний авах хүүгийн орлого байгаа юм /гол хэсэг нь/. Хүү, торгуулийн хэсгийг ярилаа шүү дээ. Түүний 160, 170 тэрбум төгрөг нь Хөгжлийн банкнаас авах бидний хүүгийн орлого тусгагдчихсан явж байгаа юм.

Бусад асуудлыг Батхүрэл хариулна.

Г.Батхүрэл: -Энх-Амгалан гишүүний асуултад хариулъя. 2015 оны улсын төсвийн хөрөнгө оруулалтын төсөл, арга хэмжээний саналыг өргөн барихад салбарын яамдтай графикийн дагуу ажилласан. Энэ үед зарим төсөл, арга хэмжээний төсөвт өртөг нэмэгдсэн байгаа. Үүний гол шалтгаан нь өмнө нь Төсвийн хуульд суухдаа зураг, төсөвгүй суугаад, экспертизээр батлагдаад гарч ирэхдээ дүн нь ингэж өөрчлөгдөж гарч ирсэн байгаа. Зарим төсөл, арга хэмжээн дээр ажлынхаа даалгавартаа зарим ажил, үйлчилгээг нь оруулаагүй дутуу тооцсон байна. Тэр ажил, үйлчилгээгээ нэмж оруулж тооцоод экспертизээр зураг, төсвөө шинэчилж батлуулаад энэ хүрээнд төсөвт өртөг дээр мөн өөрчлөлт орсон. Иймэрхүү зүйлүүдийн улмаас зарим нэгэн объект дээр төсөвт өртөгт нь өөрчлөлт орсон зүйл байгаа.
Б.Гарамгайбаатар: -Тусгай санг Зангад хариулъя.

А.Зангад: -Энх-Амгалан гишүүний асуултад хариулъя. Засгийн газрын тусгай сангуудын үйл ажиллагааг Үндэсний аудитын газар тусгай сэдэв болгож аудит хийлгэх ийм захиалга Төсвийн байнгын хорооноос өгөгдөөд явж байгаа. Энэ жилийн хувьд зургаан тусгай санд аудит хийсэн. Нэгдсэн тайланг Их Хуралд ирүүлсэн байгаа. Сан тус бүрийн тайланг ерөнхийлөн захирагч тус бүрд нь хүргүүлсэн ийм байдалтай байгаа. Дараа онд мөн зургаан тусгай санд аудит хийнэ. 

Нийтлэг зүйл нь юуны түрүүнд тэнд тодорхой хэмжээний хөрөнгө зарцуулагдаж байна, тэнд урсгал зардал гарч байна, тэнд хөрөнгө оруулалт явагдаж байна. Энэ бүхнийг нэгдсэн стандарт аргачлалтай болгон журамлаж зөвхөн хуулиар боломж олгосон орлогынх нь хүрээнд зарцуулдаг болгох. Орлогогүй эх үүсвэр нэмэлт санхүүжилт олгодоггүй болгох чиглэлээр зөвлөмж гарчихсан байгаа ийм байдалтай байна.

Б.Гарамгайбаатар: -Асуулт асууж, хариулт авч дууслаа.

Монгол Улсын Их Хурлын чуулганы дэгийн тухай хуулийн 25.12-т заасны дагуу ажлын хэсэг болон гишүүдээс бичгээр ирүүлсэн санал тус бүрээр санал хураалт явуулна.

Б.Гарамгайбаатар: -Нямдорж гишүүн.
С.Бямбацогт: -Санал хэлье.

Б.Гарамгайбаатар: -Санал хэлэх дэг байхгүй байна. Санал хураалт тутамд асуулт асууж хариулт авч болно.
-Монголбанкны төлөөлөл ирсэн үү? Хадгаламж банкны талаар асуух гээд байна шүү дээ.

Д.Ганхуяг: -Орлого орж ирэх ёстой байсан юу болсон бэ? 200-аад тэрбум төгрөг. Сая төмөр зам, Эрдэнэт хоёр баталгаа зурсан гарын үсэг гаргаж өгсөн ч юм уу, үгүй ч юм уу, гаднын банкнаас. Хэчнээн сая доллар хуурамч гарын үсгээр гаднын банкнаас авчихсан байна шүү дээ. Энэ дээр Монголбанкныхан хариулаач.
Б.Гарамгайбаатар: -Монголбанк хариулт өгөх юм уу?

-Эрдэнэбаяр.

Г.Эрдэнэбаяр: -Монголбанкны Хууль, эрх зүйн газрын захирал. Хадгаламж банкны тухайд бол манайх Хадгаламж банкин дээр эрх хүлээн авагчийн зөвлөл ажиллаж байгаа. Анх таван хүнтэй ажиллаж байсан, одоо хоёр хүнтэй ажиллаж байгаа. Гол нь тэнд үүссэн өр, авлагын асуудлыг шийдэхээр ажиллаж байгаа. Зарим асуудлууд дээр өр, авлагууд төлөгдөж байгаа зүйлүүд бий. Гэхдээ гол том өр, авлагын асуудал жишээлбэл, Жаст буюу Олон овооттой холбоотой асуудал хэвээрээ шийдэгдээгүй байгаа.
Б.Гарамгайбаатар: -Би төсвийн онцгой дэглэмд шилжье гэдэг санааг хэлсэн. Тэр саналаа наана чинь өгчихсөн байгаа. Тэр үед нь хураалгана биз дээ.
Би тэгээд ийм юм хэлэх гэсэн юм. Миний цагийг хасахгүй байхыг хүсэж байна. Бас гишүүд анхаарал хандуулаад өгөөч гэж гуйж байна. Үнэхээр онцгой нөхцөл байдал эдийн засгийн хувьд бий болсон. Хэд хэдэн Байнгын хороо анхаарал хандуулах асуудал байна.

Батхүү дарга аа, та ажлын хэсгийн ахлагч хүн, төсвийн зарлага хэмнэх тал дээр хэд хэдэн асуудал байна.
Нэгдүгээрт, найр наадмаа багасгаач ээ. Энэ зунжингаа наадам боллоо. Энэ төсвөөс асар их хэмжээний зардал гарч байна. Толгойтой Монгол хүн бүр тэнд очиж наадаж байна. Төсвөөс орон нутгийн хөгжлийн сангаар яваад байгаа бүх мөнгө чинь найр наадамдаа алга болж байна. Тэнд баригдаж байгаа, босож байгаа юм алга. Нэгдүгээр асуудал энэ.

Хоёрдугаарт, орон нутгийн хөгжлийн мөнгө гэж хэрэггүй мөнгө тараагаад орон нутгийн Иргэдийн Төлөөлөгчдийн Хурал Засаг даргатайгаа нийлж байгаад худлаа зам зассан, сумын төвийн гэрэлтүүлэг тавьсан нэрийдлээр хамаг хөрөнгийг чинь бараад дууслаа. Энэ юмаа одоо болиоч ээ. Хууль байдаг бол тэрийг нь өөрчилдөг юм уу, хүчингүй болгодог юм уу, үүнийгээ одоо боль оо.

Монголд юу байдаг вэ гэхээр нэг сум дунджаар 15-20 сая төгрөг төсөвтөө цуглуулаад 400-600, заримдаа 800 сая төгрөг хэрэглэж байгаа шүү дээ. Бид ийм л төсөвтэй, ийм л чадавхтай орон шүү дээ. Сая хэдэн аймгийн дарга ирчхээд орон нутагт эрх мэдэл шилжүүлчих, бид нар хамаг юмыг гоё болгоно гээд захиалгат нэвтрүүлэгт орж байна. Өөрсдөө тэндээ тэрбум төгрөгөө олчихоод түүнийгээ зарах тухай асуудал яривал эрхийг нь өгье. Энд цугларсан мөнгийг тийшээ өгч үрэн таран хийлгэх тухай асуудал байж болохгүй ээ. Батхүү гишүүн ээ, ажлын хэсэг дээрээ үүнийг яриач.

Гуравдугаарт, миний хэлэх гэсэн юм бол Улсын Их Хурал ухаангүй шийдвэрүүд гаргаж баахан хэрэггүй байгууллагууд бий болгосон. Засгийн газар ч ялгаа байхгүй. Үүнийгээ одоо боливол яасан юм бэ? Шүүхийн ерөнхий зөвлөл гэдэг юм чинь 9 хүнтэй байхад би толгойлж байсан юм. 10 сая долларын төсөв хэрэгжүүлээд Монголын бүх шүүхийг цахим сантай болгоод шүүх шиг болгож байсан юм. Одоо энэ байгууллага  2012 онд хууль гаргаад 180 хүнтэй болсон гээд та нар бод доо. Хийж, хэлэхээ олж ядсан шүүх орох ёстой байрыг булааж авчхаад гурван дэд даргатай, гурвуулаа машин унаж давхиад л, ингээд байж байгаа шүү дээ.

Тахарын алба гэж хэнд ч хэрэггүй нэг алба байгуулсан. Тэр хуулийг нь хүчингүй болгоод энэ байгууллагаа одоо татан буулга. Хэнд хэрэгтэй юм бэ? Шүүх хурал болохоор ганц цагдаа очоод харж байдаг, эмх замбараагүй байдал гаргавал аймгийн цагдаа руу утасдангуут тэндээс бужигнаж ирээд зохицуулчихдаг ийм л байсан юм. Энэ янзаараа цаашаа явж болно.

Би сая Замын-Үүд очоод ирлээ. Тэнд Тахарын албаны салбар байгуулагдаад томилолтын зардалгүй болчихсон хүн сууж байна шүү дээ. Дээр нь төрийн өмчит компаниудаа яах юм бэ? Одоо Тавантолгой дээр хийсэн шалгалтын дүнг харахад хачин балиар юм сонсогдож байгаа юм. Тэнд зүгээр.
-Би минут авъя.

Б.Гарамгайбаатар: -Одоо дэгийнхээ хуулийн дагуу явъя. Би танаар 4 минут хэлүүллээ шүү дээ. Энэ чинь дэгээ зөрчиж байгаа шүү дээ. Их Хурлын гишүүд өөрсдөө хууль мөрд гэж шаарддаг мөртлөө өөрсдөө дэгээ зөрчихөөр ямар хэрэг байсан юм бэ.
-1 минутыг нь өгчих. 
Ц.Нямдорж: -Одоо хэд хэдэн компани байна. Тавантолгойг би сая ярьчихлаа. Эрдэнэс-МГЛ-ийг татан буулга. Энэ хэнд хэрэгтэй юм бэ? Хэдэн жил хэдэн лиценз барьж хэвтлээ. Баахан зардал гаргаж, тэнд найр хийж байна. Мон-Атомыг татан буулга. Үүн шиг хэрэггүй компани байхгүй. Тэгээд цөмийн энергийн асуудлыг нь Цөмийн энергийн газар нь хариуцаад явдаг юм байгаа биз. Энэ салбарт ажил хийдэг хувийн компани байгуулагдвал тэр нь зардлаа гаргаад ажлаа хийгээд явдаг юм байгаа биз. Зүгээр л зээл аваад түүгээр найрлаад Мон-Атом гэдэг компани будлиан хутгаад л явж байгаа.

Нисэхийн асуудлыг авч үз. Улсын мөнгөөр онгоц авч өгдөг болсон. Хувийн компаниуд өөрсдийнхөө зардлаар онгоц оруулж ирж болоод байхад Засгийн газар баталгаа гаргаад улсын мөнгөөр хоёр, гурван онгоц авч өгсөн. Одоо Монголын төмөр зам гэдэг асуудлаа авч үз. 

Б.Гарамгайбаатар: -Санал хураалт явуулъя.

Монгол Улсын 2015 оны төсвийн тухай хуулийн тухай, Нийгмийн даатгалын сангийн 2015 оны төсвийн тухай, Хүний хөгжил сангийн 2015 оны төсвийн тухай хуулиудын төслүүдийн талаарх ажлын хэсгийн саналын томьёоллоор санал хураалт явуулж эхэлье.

1.2015 оны төсвийн орлогын тооцоог 2015 оны төсвийн хүрээний мэдэгдэл, 2016-2017 оны төсвийн төсөөллийн хуульд заасан хэмжээнд хүргэж 40 орчим тэрбум төгрөгөөр нэмэгдүүлэх. Санал гаргасан Улсын Их Хурлын гишүүн Г.Батхүү, Ц.Баярсайхан, Д.Ганбат, Б.Гарамгайбаатар.


-Энх-Амгалан гишүүн асуултаа асууя.

Л.Энх-Амгалан: -Тодруулъя. Энэ дээр төсвийн хүрээний мэдэгдэлд нийцүүлнэ, бид хавар Улсын Их Хурлаар баталсан төсвийн хүрээний мэдэгдэлд 9 үзүүлэлтээр дөрвөн үзүүлэлт нь үндсэндээ энэ өргөн барьсан төсөв дээр зөрөөд байгаа юм. Хөрөнгийн зардал буурсан нь сайн үзүүлэлт бий. Хамгийн гол бидний мартах гээд байгаа юм бол улсын өрийн нийт хэмжээ өнөөгийн үнэ цэнээр гээд ингээд бидний баталсан төсвийн хүрээний мэдэгдлээр ДНБ-ий 40 хувь, өргөн барьсан төсвөөр бол 47,7 байгаа юм. Тэгэхээр би үүнийг 40 орчим тэрбум төгрөгөөр төсвийн хүрээний мэдэгдэлд энэ өрийн хэмжээг төсвийн хүрээний мэдэгдэл баталсан хэмжээгээр нь байх ёстой гэснийг нэмж оруулах санал гаргаж байгаа юм.

Б.Гарамгайбаатар: -Дэмжиж байна гэж ойлголоо. 


-Одоо саналаа хураая.


Ц.Нямдорж: -Батхүү гишүүн ээ, би сая хэдэн компани хэлсэн. Дээр нь Монголын төмөр зам гэдэг нэг компани байгаа. Үүнийгээ татан буулга.


Б.Гарамгайбаатар: -Энэ чинь энэ 1 дүгээр саналтай хамаагүй юм байна шүү дээ.


Ц.Нямдорж: -Зарлага, орлого нэмдэг дотор чинь би ярьж байна. Ингэж байж эндээс хэмнэлт гарна. Монгол өнөөдрийг хүртэл 700 сая доллар төмөр замын энэ юмаар дамжиж гарсан, 1 км төмөр зам баригдаагүй байгаа. Узбек, Афганистан хоёрын хооронд 106 км замыг хоёр жилийн дотор 1,4 тэрбум доллараар бариад дууссан. Түлхүүрийн зарчмаар ашиглалтад өгсөн. Энд 1 км.

Б.Гарамгайбаатар: -Нямдорж гишүүн ээ, та өөр асуудал яриад байна шүү дээ.


Ц.Нямдорж: -Би хяналт дээр чинь яриад байна шүү дээ.


Б.Гарамгайбаатар: -Та дэмжиж байгаа бол санал хураалтаараа дэмжээд.


Ц.Нямдорж: -Дэмжээд хэлээд байна шүү дээ, наана чинь.


Б.Гарамгайбаатар: -Хүн болгон ийм юм яриад байх юм бол.


Ц.Нямдорж: -Монголд ийм төмөр замыг хэдээр барих гэж байна вэ гэвэл км-ийнх нь зардал 3,7 тэрбум доллар.


Б.Гарамгайбаатар: -Дэгээ барья.


1 дүгээр томьёоллоор санал хураалт явуулъя. Дэмжиж байгаа гишүүд кнопоо дараарай.


1.2015 оны төсвийн төслийн орлогыг тооцоог 2015 оны төсвийн хүрээний мэдэгдэл, 2016-2017 оны төсвийн төсөөллийн хуульд заасан хэмжээнд хүргэж 40 орчим тэрбум төгрөгөөр нэмэгдүүлэх.

66,7 хувийн саналаар дэмжигдлээ.


2.Эдийн засаг, нийгмийг 2015 онд хөгжүүлэх үндсэн чиглэл, 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд заасан хэмжээгээр эдийн засгийн бодит өсөлт болон төсвийн зарлагын тооцоог дахин хийх.

-Асуулт асууя.


Болорчулуун, Одонтуяа гишүүд зөвхөн энэ хүрээнд асуулт асууна шүү.


Х.Болорчулуун: -Сангийн дэд сайд дахин дахин хэлж байсан. 2015 оны төсөв нэлээн бүсээ чангалсан төсөв болсон гэж. Тэгэхдээ 2015 оны орлого нь 7,1 их наяд байхад зарлага нь 7,6 их наяд. 500 тэрбумын хасахтай. Бүсээ чангалсан биш, жаахан сул тавьчихсан юм биш үү гэж асуумаар байна. Ер нь хөгжлийнхөө хэрээр хөлөө жийж, хөрөнгийнхөө хэрээр идэх хэрэгтэй. Манай улс жил болгон төсвөө зарлагыг нь ихдүүлсэн ийм төсөв баталдаг муу зуршилтай болчихлоо.


Хоёрдугаарт, 2015 онд дуусаагүй барилга, объект гэж бараг 500-аад барилга боллоо. Энэ 500-аад объектын цаана 500 компани байгаа. Өнөөдөр банкны найдваргүй өр, авлага нэмэгдлээ гэж байна. Яг үүнтэй холбоотой, Монголын зах зээлийн 40 гаруй хувь нь төсвөөр дамжиж байгаа. Тэгэхээр энэ компаниуд төсвийн ажил, тендер нэрээр аваад өрөнд орж байна, хүүнд идэгдэж байна. Үүнийг гаргах хэрэгтэй. Үүнийг гаргахын тулд Засгийн газрын Тогтворжуулалтын сан гэж байгаа, 420-430 тэрбум байгаа. Түүнийгээ хөдөлгөөнд оруулах хэрэгтэй. Ийм үед л хөдөлгөөнд оруулж ашиглаж байж эдийн засаг, нийгмээ тогтворжуулах хэрэгтэй. Үүнийг оруулах уу гэж асууя. Тэгэхгүй бол цаана чинь компаниудаар дамжаад улс орон ажилгүйдэл, ядуурал, өр төлбөр нэмэгдэнэ гэдгийг хэлэх байна.

Б.Гарамгайбаатар: -Гишүүд ээ, нэг юмыг ойлго л доо. Бид Сангийн яамнаас оруулж ирсэн төсвийн төслийг батлаагүй шүү дээ. Хуучнаар нь үлдээчихсэн. Тийм учраас одоо буцаагаад 2015 онд хөгжүүлэх үндсэн чиглэл, 2015 оны төсвийн хүрээний мэдэгдэл, 2016, 2017 оны төсвийн төсөөллийн хуулийнхаа хүрээнд дахиад зардал, тооцоогоо хянаж үз л гэсэн ийм саналын томьёолол оруулж ирээд байгаа юм. Хуучнаараа босоод ирчихсэн учраас энэ дээрээ тохируулаад юмаа хяна гэсэн л саналын томьёолол тавиад байгаа юм. Наад юмнуудыг чинь 2 дугаар заалтаар оруулаад байна шүү дээ.

Санал хураалт явж байна. Үүнийг дэмжиж байгаа гишүүд кнопоо даръя.

80,0 хувийн саналаар дэмжигдлээ.


3.Монголбанкны хүсэлтийг үндэслэн Олон улсын хөрөнгө оруулалтын банкны дүрмийн санд нэмж оруулах 43 мянга 843 евро буюу 980,0 орчим сая төгрөгийг Сангийн сайдын 2015 оны төсвийн багцад нэмж тусгах. Санал гаргасан ажлын хэсгийн гишүүд.

-Энэ дээр Монголбанкнаас тайлбарлая.


Г.Эрдэнэбаяр: -Энэ дээр тайлбар хийхэд, танин мэдэхүйн болчихож магадгүй. Бид нар социализмын үеэс уламжлагдан ирсэн хоёр банк байдаг. Нэг нь Эдийн засгийн харилцааны банк, нөгөө нь Олон хөрөнгө оруулалтын банк гээд. Энэ хоёр банкны нэг нь, Олон улсын хөрөнгө оруулалтын банк нь өөрийнхөө дүрмийн санг нэмэгдүүлж байгаа. Энэ дээр гишүүн орнууддаа хөрөнгө оруулалтыг нэмэгдүүлэхийг шаардсан тийм шаардлага ирүүлээд байгаа юм. Манай хувь бол ерөнхийдөө 0,4 хувь орчим байдаг. Түүнийгээ 2015 онд багтааж нэмэгдүүлнэ гэсэн амлалт авсан. Бусад гишүүн орнуудын хувьд хамгийн том гишүүд буюу ОХУ, Чех улс одоохондоо энэ хувийг нэмэгдүүлэхийн эсрэг шахам байдаг. Шийдэгдээгүй, хөрөнгөө оруулаагүй байгаа. Жижиг хувьтай байсан Вьетнам юм уу, Словак зэрэг жижиг орнууд нэмэгдүүлсэн. Тийм учраас бид заавал, ер нь нэмэгдүүлэх шаардлага байгаа. Гэхдээ ямар хугацаанд оруулахыг төсөв дээр өөрсдөө мэднэ биз. 

Нөгөө банкны хувьд нь болохоор эсрэгээр бид нарт хувь, ашгаа жил болгон хуваарилж байгаа асуудал гарч байгаа. Тийм учраас ер нь алсдаа энэ хоёр банк Олон улсын хөрөнгө оруулалтын банк буюу бидний хөрөнгө оруулахыг нэмэгдүүлэхийг шаардаад байгаа энэ банк маань нөгөө банкаа залгих маягтай болчхоод байгаа. Тэгэхээр бид энэ байдлыг тооцож байж хийх ёстой байх.


Б.Гарамгайбаатар: -Батхүү гишүүн ажлын хэсгийн ахлагчийн хувьд энэ дээр тайлбар өгөх ёстой байх.

Г.Батхүү: -Монголбанкны дэд ерөнхийлөгч Жавхлан гэдэг хүний гарын үсэгтэй бичиг Байнгын хороонд ирсэн. Энэ мөнгийг зайлшгүй хийх шаардлагатай. Тэгэхгүй бол болохоо байлаа гээд дэлгэрэнгүй, хоёр нүүр шахам тайлбар ирчихээд, энэ саналынхаа дагуу өчигдөр Байнгын хорооны хуралд С.Болд байж байгаад, би протоколд оруулаад, Болдоос зайлшгүй орох ёстой юу гэхээр, энэ орохгүй бол болохгүй гэж баталгаажуулж хэлээд. Тэгээд өнөөдөр Монголбанкныхан ирчхээд ийм сонин юм яриад байгаа юм. Би ойлгохгүй байгаа.


Би гишүүдэд юу гэж хэлэх гэж байна вэ гэхээр Монголбанк өөрөө дотроо энэ асуудлаараа зөрчилтэй байгаа бол энэ асуудлыг дэмжихээ больё гэсэн горимын санал хэлж байгаа юм.


Б.Гарамгайбаатар: -Нямдорж гишүүн.

Ц.Нямдорж: -Монголбанк хүсвэл мөнгөтэй банк шүү дээ. Үнэ тогтворжуулах дэд хөтөлбөр гээд хууль зөрчөөд 3 триллион төгрөгийг гаргасан шүү дээ. Одоо яахаараа Засгийн газраас 800 сая төгрөг гаргаж Москва руу шилжүүлдэг байна вэ? Ийм замбараагүй санал байж болохгүй шүү дээ. Мөнгө шилжүүлэх хэрэгтэй бол та нар өөрсдийнх нь нуучихсан, карманд байгаа мөнгөнөөсөө, долларын ченж хийгээд байгаа мөнгөнөөсөө гаргаж тийшээ явуулахгүй юу. Энэ болохгүй.

Б.Гарамгайбаатар: -Одонтуяа гишүүн.

С.Одонтуяа: -3-10 дугаар саналын хооронд горимын санал байна. Бид Төсвийн байнгын хороон дээр ажлын хэсэг гарсан байгаа. Дээр нь намын бүлгүүд дээр ажлын хэсэг гарсан. Тэгэхээр Байнгын хороод дээр тусдаа зүйлээр санал хураахаа больё гэж шийдвэрлэсэн шүү дээ. Одоо энэ чинь баахан санал хураагаад унасан, унаагүй болдог. Тэгээд тэр Байнгын хорооны ажлын хэсэг дээр очоод бүгд дахиад л унана шүү дээ. Үүнийг хураалгах ямар үндэслэл байгаа юм бэ? Яагаад гэхээр өчигдөр Төсвийн байнгын хорооны том ажлын хэсэг хуралдаад бүх хөрөнгө оруулалтыг 7 зарчмаа тохироод нэг бүрчлэн эрэмбэлчихсэн. Зурагтай, зураггүй, орно, орохгүй гээд. Энэ дээр ажиллаж байхад одоо дахиж санал хурааж хүмүүсийн толгой эргүүлээд байх асуудал болчихоод байна шүү дээ.

Б.Гарамгайбаатар: -Одонтуяа гишүүн ээ, энэ чинь юу гэсэн үг вэ? Би сайн ойлгохгүй байна. Их Хурлын дэгийн тухай хуульд тухайн Байнгын хороо өөрийнхөө эрхлэх асуудлын хүрээнд харьяалах яамдынхаа саналыг Байнгын хороогоороо хэлэлцэж санал хураалт явуулж Төсвийн байнгын хороонд өгнө гэсэн хууль, дүрэмтэй шүү дээ. Бид тэр дүрмээ л барьж явж байгаа шүү дээ.


С.Одонтуяа: -Тэрийг ойлгож байна. Одоо санал хураагаад энэ чинь дахиад л бүх зүйл унана шүү гэж.


Б.Гарамгайбаатар: -Дэгийн хуулийнхаа дагуу явна. Тэнд унана уу, байна уу, тэр нь хамаагүй. Байнгын хороо ажлаа хийх л ёстой шүү дээ.


-Батхүү гишүүн.


Г.Батхүү: -Ажлын хэсэг Монголбанктай холбоотой саяын саналын 3 дугаарт байгаа Монголбанкны хүсэлтийг үндэслэн Олон улсын хөрөнгө оруулалтын банкны дүрмийн санд нэмж оруулах 434 мянга 843 евро гэсэн энэ саналыг татаж авъя.


Хоёрдугаарт, сая Одонтуяа гишүүний гаргасан саналаар энэ дотор заримынх нь нэрийг сольж байгаа санал хүртэл байгаа. Мөнгө нь хэвээрээ, ямар ч өөрчлөлт орохгүй, нэрийг өөрчлөх шаардлагатай ийм заалтууд байгаа. Ажлын хэсэг бол Улсын Их Хурлын гишүүний бүрэн эрхийн хүрээнд гаргасан санал дээр санал хураалт явуулаад саналаа оруулж ирж байгаа.

Байнгын хороо энэ дээр саналаа хураагаад Төсвийн байнгын хороон дээр очихоор яаж зохицуулахыг гишүүдийн санал хураалтаар шийднэ шүү дээ.


Б.Гарамгайбаатар: -3 дугаар саналаар санал хураах шаардлагагүй боллоо. Ажлын хэсгээс саналын томьёоллоо татаж авч байгаа учраас санал хураалгахгүй боллоо.

4.2015 оны төсвийн төслийн XXIX.1.21-д тусгагдсан томоохон баг суурин газруудыг эрчим хүчээр хангах, сумдын 0.4 кВ-ын өргөтгөл, шинэчлэлтийн ажлыг гүйцээж дуусгах үүднээс төсөл дэх 6 тэрбум сая төгрөгийн санхүүжилтийг нэмэгдүүлэн Уул уурхай, эрчим хүчний сайдын 2015 оны төсвийн багцад санхүүжилтийг 12 тэрбум төгрөг болгож тусгах. /Энэ санхүүжилтийн хүрээнд багтаан Хэнтий аймгийн Чингис хотод хоёр ширхэг 16 кВ-ын хүчин чадалтай трансформатортай 110/35/6 кВ хүчдэлтэй шинэ дэд станц барих, мөн Бэрх тосгоны дулааны станцын алдагдлыг шийдвэрлэх асуудлыг зохицуулах/. Санал гаргасан Улсын Их Хурлын гишүүн Г.Батхүү, Д.Ганбат, Б.Гарамгайбаатар. Дэмжиж байгаа гишүүд кнопоо дараарай.


-Уянга, Нямдорж, Тлейхан гишүүд.


Г.Уянга: -Байнгын хорооны дарга аа, та сая маш том алдаа хийж байна. Чингис хот гэдэг нэрийг Иргэдийн Төлөөлөгчдийн Хурал яриад, та нар яриад шийддэг юм биш шүү дээ. Энэ чинь Улсын Их Хурлын хэмжээнд хотуудын нэрийн статус энэ хэмжээнд яригддаг. Та нар өөрсдөө дураараа хэдхэн хүн очоод энэ хотын нэрийг өөрчилчихөөд, үүнээс ямар үр дагавар гарахыг мэдэж байна уу? Энэ бол Их Хурлаар баталгаажаагүй.

Улсын Их Хурлын санал хураалт, бусад албан ёсны юман дээр ингэж Чингис хот гэж оруулж ерөөсөө болохгүй. Чингис хот гэдэг нэрээс чинь болоод энэ санал унана. Тэгэхээр та ийм баталгаажаагүй албан бус нэрээр санал хураалгаж болохгүй. Би үүнийг албан ёсоор хэлж байгаа шүү. Чухам энэ нэрнээс болоод би жишээлбэл, эсрэг дарна.


Б.Гарамгайбаатар: -Доод талынх нь хэсэг үнэхээр алдаа гарсан байна. Тэгэхээр 12 тэрбум төгрөг болгож тусгах гээд дуусаж байгаа юм.


-Нямдорж гишүүн.


Ц.Нямдорж: -Орон нутгийн хөгжлийн сангийн мөнгийг яах вэ гэдэг л асуудал байгаа юм. Үүнийгээ татах гэж байна уу, татахгүй гэж байна уу? Татахгүй гэж байгаа бол энэ мөнгөөр 0,4-ийн шугамыг шийдвэрлэх бүрэн боломжтой шүү дээ. Тэр чинь нэг суманд 500 орчим сая төгрөг байгаа. 0,4-ийн шугам гэдэг чинь айлын гэрийн гадаа очдог шугамыг хэлээд байгаа юм. Орон нутагтаа мэдээд хурлаар оруулаад 0,4-ийн шугам хэрэгтэй бол түүнийгээ шийднэ биз. 0,4-ийн шугамыг бариулж байсан хүний нэг нь би шүү дээ. Тийм учраас энэ дээр хэтэрхий их мөнгө тавьж байна. 12 тэрбум төгрөг 0,4-ийн шугам, тэгээд Хэнтийн хоёрхон жижигхэн подстанцад гаргана гэж хаашаа харсан юм байдаг юм бэ?

Б.Гарамгайбаатар: -Хоёрхон дээр тавиагүй шүү дээ.


Ц.Нямдорж: -Тэгэхээр 12 тэрбум төгрөг гэдэг юмыг яаж гаргаж ирсэн юм бэ? Наад 12 тэрбум төгрөг гэдэг чинь 100 гаруй км газарт 35-ын шугам татах хэмжээний мөнгө шүү дээ. Өнөөдөр Монголын бүх сум 0,4-ийн шугамтай байгаа шүү дээ. Үүнийгээ харж үзээч ээ. Орон нутгийн хөгжлийн сантайгаа холбооч ээ.

Б.Гарамгайбаатар: -Ажлын хэсгийн ахлагч тайлбарлая.

Г.Батхүү: -Ер нь Нямдорж гишүүний яриад байгаа /өнөөдөр та их зөв юм яриад байна/, ер нь орон нутгийн хөгжлийн санг Засгийн газар тогтоолоор, журмаар зохицуулсан юм билээ. Тэндээ хөрөнгө оруулалтад зарцуулж болохгүй гэсэн заалттай. Түүнийг өөрчлөөд, хөрөнгө оруулалтаа тэр хөрөнгөөсөө шийдэх боломжийг нээе гэдэг юмыг өчигдөр Төсвийн байнгын хорооны ажлын хэсэгтэй нэг талаасаа яриад байгаа юм.


Нөгөө талаасаа энд, та сайн уншвал нэмэгдээд 12 болохоос, 12-ыг тэр хоёрт зарцуулна гэсэн тоо бас энд байхгүй. 6 тэрбум төгрөгөөр нэмэгдүүлээд, нийтэд нь дүнг нь 12 болгоё гэсэн байгаа юм.


Б.Гарамгайбаатар: -Эрчим хүчнээс нэмэлт мэдээлэл өгөөдөх.


С.Батгэрэл: -Эрчим хүчний салбарт 2014 онд 17 тэрбум төгрөг томоохон баг, суурин газрыг эрчим хүчээр хангах, сумдын 0,4-ийн өргөтгөл гээд орсон байгаа. 2014 онд эндээс нийт төсөвт өртөг нь 17, үүнээс 5 тэрбум нь 2014 ондоо шийдэгдсэн. Жишээлбэл, энд нийт төсөвт өртгөөр нь 21 аймгийн бүх задаргаа, тооцоонууд нь байгаа юм. Эндээс төсөвт өртгөөр яваад эхний хэсэг 5 тэрбум нь 2014 оныход суусан. 2015 оныход дахин суулгаагүй учраас 2015 оныхыг 2016 онд суулгах чиглэлээр явж байгаа юм.


Б.Гарамгайбаатар: -Би дахиад саналын томьёоллыг уншъя. 


-Тлейхан гишүүн.


А.Тлейхан: -Битгий яараад бай л даа. Тухтай сууж ярья л даа. Тал талаасаа хашгирчих юм. Улс орныг эрчим хүчээр хангана гэдэг бол маш чухал асуудал шүү дээ. Энэ дээр гар татмааргүй байна. Энэ бол сумыг хангах цахилгааны мөнгө биш байна шүү дээ. Баг, суурин газрыг эрчим хүчээр хангах тухай нэг асуудал байна. Хоёр дахь нь сумдын 0,4 кВ-ын сумын сүлжээг л өргөтгөн шинэчлэх асуудал байна шүү дээ. Орчин үед алдагдал багатай асуудал явж байна шүү дээ. Тэгэхээр үүнийг сум шиг л юм яриад байх юм. Хоёр ажлыг хийхэд 6 тэрбум төгрөг юу ч болохгүй ээ. 12 ч юу ч болохгүй. Тиймээс энэ бол байх ёстой. Чухам хуваарилахдаа оновчтой хуваарилах тухай л ярихаас биш, ганц багийн тухай бол. Тийм учраас энд нэг багт хэд юм бэ, сумын 0,4-ийн кВ-ын.

-Гишүүд ээ, нэгийгээ сонсъё л доо. Адилхан гишүүд шүү дээ. Та нар яагаад хашгираад байгаа юм бэ? Бие биеэ хүндэтгэе л дээ. Тэгвэл би хурлаа больё. Би асуугаад байна, тэгээд сонсохгүй. 

Б.Гарамгайбаатар: -Тлейхан гишүүн саналаа хэлье.

А.Тлейхан: -Аль сумын аль багийг хангах гээд байгааг тодорхой болгох хэрэгтэй. Хоёрдугаарт, 0,4-ийн кВ-ыг хийхдээ аль сум дээр хийх гээд байгаа юм бэ, ямар технологиор хийх гээд байгаа юм бэ гэдгийг гаргахаас биш, бөөнд нь ингэж тавьчихаж болохгүй юм. Үүнийгээ тодруулж хэл л дээ. Байхгүй бол байхгүй гэдгээ хэлэх хэрэгтэй. Цаашдаа үүнийг тодруулах хэрэгтэй. Би үүнийг дэмжиж байгаа юм.

Хоёрдугаарт, Гарамгайбаатар дарга аа, нэг асуулт дотор гурван юм орчихсон байна. Нэгдүгээрт, саяын миний хэлсэн юман дээр 12 тэрбум байна. Энэ мөнгө дотроо багтаагаад Хэнтий аймгийн хоёр трансформатор тавина, эрчим хүчээр хангах, дулааны үнийг зохицуулна гээд гурван юм шийдэх гээд байна. Үүнийг тус тусад нь санал хураалгая. Энэ гурван асуудлыг нэг багц хийж болохгүй, энд гурван асуудал байна. Гурван асуудлыг тус тусад нь хураалгах горимын санал гаргаж байна. 

Эхний асуудлыг дэмжиж байна. Энэ бол 12 байтугай л тавих ёстой. Бидэнд гэрэл гэгээ хэрэгтэй, хөгжих ёстой биз дээ?

Б.Гарамгайбаатар: -Сүүлийн уншдаг дээр алдаа гарсан байна гэж би тайлбарлаад, тэрийг больж байгаа. Одоо зөвхөн томьёолол нь:
4.2015 оны төсвийн төслийн XXIX.1.21-д тусгагдсан томоохон баг суурин газруудыг эрчим хүчээр хангах, сумдын 0.4 кВ-ын өргөтгөл, шинэчлэлтийн ажлыг гүйцээж дуусгах үүднээс төсөл дэх 6 тэрбум сая төгрөгийн санхүүжилтийг нэмэгдүүлэн Уул уурхай, эрчим хүчний сайдын 2015 оны төсвийн багцад санхүүжилтийг 12 тэрбум төгрөг болгож тусгах гэсэн ажлын хэсгийн санал байна. Үүнийг дэмжиж байгаа гишүүд кнопоо дараач ээ гэж хүсэж байна.

Зөвшөөрсөн

9

Татгалзсан

3

Бүгд


12 

75,0 хувийн саналаар дэмжигдлээ.

5.2015 оны төсвийн төслийн XXIX.1.16-д тусгагдсан 3 тэрбум төгрөгийн санхүүжилт бүхий Баруун-Урт-Асгат-Эрдэнэцагааны 35 кВ-ын 197 км цахилгаан дамжуулах агаарын шугам, дэд станц, 110/35/6 кВ-ын дэд станцын өргөтгөлийн ажлыг гүйцээн дуусгахад шаардагдах 2.4 тэрбум төгрөгийн санхүүжилтийг Уул уурхай, эрчим хүчний сайдын 2015 оны төсвийн багцад нэмж тусгах. Санал гаргасан ажлын хэсэг. Дэмжиж байгаа гишүүд кнопоо дараарай.
Зөвшөөрсөн

7
Татгалзсан

5

Бүгд


12 

58,3 хувийн саналаар дэмжигдлээ.

6.2015 оны төсвийн төслийн XXIH.1.1.1-д тусгагдсан улсын нөөцийн агуулах /Улаанбаатар, Сонгинохайрхан дүүрэг/ гэснийг өөрчлөн “Замын-Үүд дэх Шингэн түлш шилжүүлэн ачих байгууламжийн автоматжуулалт” ажлын нэрээр сольж төсөвт өртгийг шилжүүлэх. “Монгол Улсын 2015 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн хавсралт дахь Дорноговь аймагт хэрэгжүүлэх зорилтот хөрөнгө оруулалтын төсөл, арга хэмжээ, барилга байгууламжийн жагсаалтаас “Замын-Үүд дэх шингэн түлш шилжүүлэн ачих байгууламжийн автоматжуулалт” ажлыг хасах. Санал гаргасан ажлын хэсэг. Дэмжиж байгаа гишүүд кнопоо дараарай.
Зөвшөөрсөн

8

Татгалзсан

4

Бүгд


12 

66,7 хувийн саналаар дэмжигдлээ.

7.Улаанбаатар-Арвайхээр чиглэлийн 30 км хатуу хучилттай автозамын их засвар, шинэчлэлтийн санхүүжилт 7.7 тэрбум төгрөгийг Зам, тээвэр, барилга, хот байгуулалтын сайдын 2015 оны төсвийн багцад нэмж тусгах /Өвөрхангай, Арвайхээр сум/. Санал гаргасан ажлын хэсэг. Дэмжиж байгаа гишүүд кнопоо дараарай.

Зөвшөөрсөн

8

Татгалзсан

4

Бүгд


12 

66,7 хувийн саналаар дэмжигдлээ.

8.Улаанбаатар-Чойр чиглэлийн 20 км хатуу хучилттай автозамын их засвар, шинэчлэлтийн санхүүжилт 7.7 тэрбум төгрөгийг Зам, тээвэр, барилга, хот байгуулалтын сайдын 2015 оны төсвийн багцад нэмж тусгах /Говь-Сүмбэр, Сүмбэр сум/. Дэмжиж байгаа гишүүд кнопоо дараарай.

Энэ бол их засвар. Баригдсан зам чинь байхгүй болчихоод байна шүү дээ. Үүнийг хийхгүй бол болохгүй шүү дээ.

Зөвшөөрсөн

6

Татгалзсан

6

Бүгд


12 

50,0 хувийн саналаар дэмжигдсэнгүй. Энэ санал уначихлаа.
9.Улаанбаатар-Өндөрхаан чиглэлийн 45 км хатуу хучилттай автозамын их засвар, шинэчлэлтийн санхүүжилт 11.6 тэрбум төгрөгийг Зам, тээвэр, барилга, хот байгуулалтын сайдын 2015 оны төсвийн багцад нэмж тусгах /Хэнтий, Хэрхэн сум/. Дэмжиж байгаа гишүүд кнопоо дараарай.

Зөвшөөрсөн

9

Татгалзсан

2

Бүгд


11 

81,8 хувийн саналаар дэмжигдлээ.

10.Мэдээлэл цуглуулах, тооллого, судалгаа, хяналт шалгалтын ажлыг хөдөө орон нутагт зохион байгуулахад зориулагдсан автомашин худалдан авахад шаардлагатай 750.0 сая төгрөгийн тоног төхөөрөмжийн зардлыг төсвийн төслийн хүрээнд багтаан Үндэсний статистикийн хорооны даргын багцад холбогдох зохицуулалт хийж шийдвэрлэх.

-Батхүү гишүүн тайлбарлая.

Г.Батхүү: -750 сая төгрөг нь төсөв дотор нь байгаа юм. Гэхдээ тооллогод зориулж машин түрээсэлнэ гэсэн утгаар байгаа юм. Тэгэхээр энэ 750 сая төгрөгөөр машин худалдаад авчихвал нэг удаагийн тооллогод биш, цаашдаа олон удаагийн тооллогод ашиглах боломжтой. Тийм учраас төсөвт байгаа мөнгөний зориулалтыг нь өөрчилж өгөөч ээ гэсэн хүсэлт байгаа юм.
Б.Гарамгайбаатар: -Дэмжиж байгаа гишүүд кнопоо дараарай. Санал хураалт явагдаж байна.

Зөвшөөрсөн

9

Татгалзсан

2

Бүгд


11 

81,8 хувийн саналаар дэмжигдлээ.

Одоо гишүүдийн гаргасан зарчмын зөрүүтэй саналаар санал хураалт явуулъя.

11.Энхтүвшин, Батсуурь, Энх-Амгалан нарын гишүүдийн саналын томьёоллоор Дорноговь аймаг, Зүүнбаянгаас Хатанбулаг сум, цахилгаан дамжуулах агаарын шугам, 35 кВ, 180 км, 2015-2016 онд 7 тэрбум төгрөг. 2015-2016 оны эрчим хүчний хөрөнгө оруулалт дээр тавиулж байгаа юм байна. Нийтдээ 7 тэрбум төгрөгийн хөрөнгө оруулалтын ажил юм байна. Түүнээс энэ жилдээ 3,5 тэрбумыг нь тавиулж байгаа юм байна. Дэмжиж байгаа гишүүд кнопоо дараарай. 

Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.

12.Нямдорж гишүүний санал, Дорноговь аймгийн Замын-Үүд сумын босоо тэнхлэгийн замаас сумын төв хүртэлх 4.8 км замын санхүүжилтийн эх үүсвэрийг шийдвэрлэх. Дэмжиж байгаа гишүүд кнопоо дараарай.
Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.


13.Дэмбэрэл гишүүний зарчмын зөрүүтэй саналын томьёолол байна. 2015 оны төсвийн бодлогын талаарх саналууд: 1-3 дугаар саналуудыг гээд, Дэмбэрэл гишүүн өөрөө уншаад өгчих. Бөөн дүнгээр нь тавьчихсан юм байна.


С.Дэмбэрэл: -Энэ санал дээр 1 төгрөгийн ч юм байхгүй. Бодлогын саналууд байгаа. Манай энэ Байнгын хорооноос Төсвийн байнгын хороо руу явуулахдаа санал, дүгнэлтдээ бичих зориулалттай.


1. 3.1. 2015 оны улсын нэгдсэн төсвийг алдагдалгүй байхаар, бүр сайжруулбал /+/ тэмдэгтэй байхаар батлах. Үүний тулд урсгал зардлыг дахин төсвийн ерөнхийлөн захирагч бүрээр багасгах, хөрөнгө оруулалтыг а/ хувийн хэвшлийн бизнесийн идэвхжилийг нэмэгдүүлэх б/ үр өгөөж нь 2015 оны эцэст гарах боломжтой объектуудад чиглүүлэх в/ эрүүл мэнд, боловсрол гэх мэт салбаруудын хөрөнгө оруулалтыг үр ашгийн талаас нь зохистой болгох г/ валютын ханшийн эрэлтийг аль болох бага үүсгэх, инфляцын дарамт үүсгэхгүй хөрөнгө оруулалтыг сонгох чиглэл баримтлах.

2. 2017 онд төлөх Засгийн газрын 500 сая ам.доллар, Засгийн газрын баталгаа бүхий Хөгжлийн банкны 580 сая ам.долларын гадаад өрийг төлөх санхүүгийн эх үүсвэрийг 2015-2016 оны төсвөөс бүрдүүлэх. Тухайлбал, 30 хувийг нь 2015 оны улсын төсвийн хуримтлалаас, 40 хувийг нь 2016 оны улсын төсвөөс тус тус бүрдүүлж, үлдэх 30 хувийг зээлийн эх үүсвэрээр санхүүжүүлэх гэх мэт.

3. Улсын төсвийн хөрөнгө оруулалтыг хувийн хэвшилд шилжүүлэх, улсын төсвийн хэмнэлтийг бий болгох, бизнесийн идэвхжилийг дэмжих зорилгоор төсвийн хөрөнгө оруулалтад хүүгийн дэмжлэг үзүүлэх механизмыг бий болгох. Үүний тулд зөвхөн хүүгийн дэмжлэгт шаардлагатай санхүүгийн эх үүсвэрийг улсын төсөвт  төсөвлөдөг байх.
Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.


4. 2015 оны төсвийн төслийн орлогын өсөлтийн төсөөллийг 2014 оны өсөлтөөс нэмэгдүүлэхгүй байлгах, орлогын өнөөгийн дайчилгаа дээд хэмжээнд байгааг онцгой анхаарах.

5. Төсвөөс гадуур санхүүжүүлж ирсэн Хөгжлийн банк, Чингис бонд, Самурай бонд болон концессийн гэрээгээр гүйцэтгэж буй хөрөнгө оруулалтын төслүүдийн зарцуулалтыг 2015 оноос эхлэн улсын нэгдсэн төсөвт оруулж тооцох.

6. Хөгжлийн банк, Чингис болон Самурай бондуудын хүүний төлбөрөөс гадна  үндсэн өрийн эргэн төлөлттэй холбоотой зардлыг төсвийн зардалд оруулан, төсвийн нийт тэнцлийг тооцдог болох.

7. Импортын татварын хөнгөлөлтүүдийг түр хугацаагаар зогсоох, гадаад валютын эрэлтийг бий болгох нөлөө бүхий төсвийн зардал (450 тэрбум төгрөг)-ыг бууруулах.

8. Улсын төсвөөр худалдан авах бараа, үйлчилгээг зөвхөн дотоодоос авдаг болох. Энэхүү зохицуулалтыг зөвхөн нэг жил хэрэгжүүлээд зогсоох бус, жил бүрийн төсөв батлахдаа тууштай мөрдлөг болгох гэсэн ийм зарчмын хэдэн, манай Эдийн засгийн байнгын хорооноос 8 санал байна. Үүнийг та бүхэн дэмжээд, би та бүхний мөнгийг дэмжсэн шиг сайхан дэмжээд өгчихвөл лус баярлана.

Б.Гарамгайбаатар: -Байнгын хорооноос Төсвийн байнгын хороон явуулах санал, дүгнэлтэд эдгээр томьёоллуудыг оруулж өгөөч ээ гэж байна. Дэмжиж байгаа гишүүд кнопоо дараарай.

Зөвшөөрсөн

13

Татгалзсан

0

Бүгд


13

100,0 хувийн саналаар санал дэмжигдлээ.


14. Нямдорж гишүүний санал, 2015 оны төсвийн урсгал зардал, цалингийн санг 2012 оны түвшинд барих /шинээр ашиглалтад орсон/ сургууль, цэцэрлэг, эмнэлгийн орон тоог хадгалах замаар хэмнэлтийн онцгой горимд шилжих. Ийм саналын томьёолол байна. Дэмжиж байгаа гишүүд кнопоо дараарай.
Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.

15. Тлейхан, Бакей гишүүдийн санал, аймгийн төвийн цэвэрлэх байгууламжийн өргөтгөл, шинэчлэл /Баян-Өлгий, Өлгий сум/ нийт төсөвт өртөг нь 5,0 тэрбум төгрөгийг шинээр нэмж тусгах. Дэмжиж байгаа гишүүд кнопоо дарна уу.
Зөвшөөрсөн

12

Татгалзсан

0

Бүгд


12

100,0 хувийн саналаар санал дэмжигдлээ.


16. Тлейхан, Бакей гишүүдийн санал, аймгийн төвийн 8 км хатуу хучилттай автозамын их засвар, шинэчлэл /Баян-Өлгий, Өлгий сум/ нийт хөрөнгө оруулалт 4,5 тэрбум төгрөгийг нэмж тусгах. Дэмжиж байгаа гишүүд кнопоо дарна уу.
Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

17. Уянга гишүүний санал, Чингэлтэй дүүргийн 3-р хорооны нутаг дэвсгэрт байрлах 19-р цэцэрлэгийн  өргөтгөлийн санхүүжилт 1 тэрбум 515 сая 500 мянган төгрөгийг Боловсрол, шинжлэх ухааны сайдын 2015 оны төсвийн багцад нэмж тусгах. Дэмжиж байгаа гишүүд гараа өргөнө үү.
Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.

18. Бямбацогт, Тлейхан, Энхтүвшин нарын санал, 2015 онд Засгийн газрын авах зээлийн хэмжээг 50 хувь бууруулж, хэмнэгдэх зээлийн үйлчилгээний төлбөр 160 тэрбум төгрөгийг “Хүний хөгжил” сангаас хүүхэд бүрт олгож байгаа 240 тэрбум төгрөг дээр нэмж Монгол Улсын хүүхэд бүрт, ахмадууд, хөгжлийн бэрхшээлтэй иргэдэд сар бүр 30.0 мянган төгрөг олгох. Дэмжиж байгаа гишүүд кнопоо дараарай.
Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

19. Энх-Амгалан, Энхтүвшин, Нямдорж, Батсуурь, Тлейхан, Бямбацогт нарын санал, Хөвсгөл аймгийн Мөрөн сумын автозамын шинэчлэлтийн санхүүжилт 11,5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах. 

-Энэ чинь сумын зам дээр ийм их мөнгө? Бараг 40, 50 км замын мөнгө байна шүү дээ. Санал хураалт явуулъя. Дэмжиж байгаа гишүүд кнопоо дараарай.
Зөвшөөрсөн

7

Татгалзсан

4

Бүгд


11

81,8 хувийн саналаар санал дэмжигдлээ.
20. Энх-Амгалан, Энхтүвшин, Нямдорж, Батсуурь, Тлейхан, Бямбацогт нарын санал, Могойн гол-Цэцэрлэг сумын төв хоорондох цахилгаан дамжуулах шугамын 990.0 сая төгрөгийг нэмж тусгах. Ажил нь хийгдэж байгаа, мөнгө нь тусахгүй одоог хүрсэн гэнэ. Үүнийг дэмжиж байгаа гишүүд кнопоо дараарай. 

Зөвшөөрсөн

11

Татгалзсан

1

Бүгд


12

91,7 хувийн саналаар санал дэмжигдлээ.


21. Энх-Амгалан, Энхтүвшин, Нямдорж, Батсуурь, Тлейхан, Бямбацогт нарын санал, Хөвсгөл аймгийн Шинэ-Идэр сумын Зүүннуур хүртэлх цахилгаан дамжуулах шугамын 195.0 сая төгрөг нэмэх. Ажил нь бас хийгдэж байгаа гэнэ.
Зөвшөөрсөн

8

Татгалзсан

4

Бүгд


12

66,7 хувийн саналаар санал дэмжигдлээ.

22. Энх-Амгалан, Энхтүвшин, Нямдорж, Батсуурь, Тлейхан, Бямбацогт нарын санал, Хөвсгөл аймгийн Баянзүрх сумын Дэлгэрмөрөн голын гарамын дүүжин гүүрний санхүүжилт 1,5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмэх. 

-Дүүжин гүүр Хөвсгөлд аль эрт баригдсан биз дээ?


Санал хураалт явагдаж байна. Дэмжиж байгаа гишүүд кнопоо дараарай.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

23. Энх-Амгалан, Энхтүвшин, Нямдорж, Батсуурь, Тлейхан, Бямбацогт нарын санал, Хөвсгөл аймгийн ИХ-Уул сумын Сэлэнгэ мөрний Дөрөө хангинуурын гарамын дүүжин гүүрний санхүүжилт 1,5 тэрбум төгрөгийг Зам тээвэр, барилга, хот байгуулалтын сайдын 2015 оны төсвийн багцад нэмж тусгах. Дэмжиж байгаа гишүүд кнопоо дараарай.
Зөвшөөрсөн

7

Татгалзсан

4

Бүгд


11

63,6 хувийн саналаар санал дэмжигдлээ.

24. Мөн гишүүдийн гаргасан санал, 2015 оны төсвийн төслийн улсын өрийн нийт хэмжээг төсвийн хүрээний мэдэгдлийн шалгуурт нийцүүлэх. 
Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.

25.  Д.Ганхуяг, С.Дэмбэрэл, С.Одонтуяа, Г.Батхүү нарын гишүүдийн санал, 2015 оны нэгдсэн төсвийн нийт зарлагын тооцоонд Хөгжлийн банк, Чингис, Самурай бондын орлого, зарлагыг оруулах. Энэ орлого, зарлагыг 2016-2017 оны төсвийн төсөөллийн тухай хуульд оруулах. Дэмжиж байгаа гишүүд кнопоо дараарай.
Зөвшөөрсөн

11
Татгалзсан

2
Бүгд


13
84,6 хувийн саналаар санал дэмжигдлээ.

-Орлого, зарлагаа оруул гэж байна. Энэ бас зөв байж магадгүй.


25.Мөн гишүүдийн гаргасан санал, төрийн болон орон нутгийн өмчит, төрийн болон орон нутгийн өмч давамгайлсан хуулийн этгээдийн дамжуулан зээлдүүлсэн төлбөрийн хугацаа хэтэрсэн зээлийг төлүүлж улсын нэгдсэн төсөвт орлогыг оруулах зохицуулалт нэмэх. Дэмжиж байгаа гишүүд кнопоо дараарай.
Зөвшөөрсөн

12
Татгалзсан

1
Бүгд


13
92,3 хувийн саналаар санал дэмжигдлээ.

26. Нямдорж гишүүний санал байна. Дараах компаниудыг татан буулгаж зардал хэмнэх: 1/Эрдэнэс МГЛ, 2/Мон-Атом, 3/Монголын төмөр зам.


Ц.Нямдорж: -Саналаа тайлбарлая.


Б.Гарамгайбаатар: -Нямдорж гишүүн томьёоллоо тайлбарлая.

Ц.Нямдорж: -Би үүнийг анхны жил ч ярьж байгаа юм биш. Удирдлагын илүү шат дамжлага, түүнийг дагасан асар их өр, зээл, зардал явж байгаа юм. Эрдэнэс-МГЛ-ийг анх байгуулагдаж байх үед л би эсэргүүцэж эхэлсэн. Энэ дэмий, цаана чинь яам, агентлаг нь байна, бие даасан үйлдвэрүүд нь байна, дундын ийм юм хэрэггүй гээд ядсан юм. Одоо юу болчхоод байна вэ гэвэл Засгийн газар, яам, агентлаг, толгой компани, компани гэсэн таван давхар ийм удирдлагын юм бий болчхоод байгаа байхгүй юу. Энэ компаниудыг татан буулгаад үүргийг нь харьяалах агентлагуудад нь шилжүүлээд шаардлагатай бол хуулийн зарим өөрчлөлт оруулаад ингээд энэ учир, утгагүй юмнаас салмаар байна.

Эрдэнэс-МГЛ-ийн гүйцэтгэж байгаа үүргийг нь яам, Газрын тосны газар, Ашигт малтмалын газар нь хэрэгжүүлдэг л юм байгаа биз, Монголын төмөр зам компанийн хэрэгжүүлж байгаа ажлыг Төмөр замын агентлаг нь хийдэг л юм байгаа биз. Мон-Атом гэдэг компани байдаг юм. Тэрийг Цөмийн энергийн газар нь хийдэг л юм байгаа биз. Энэ компаниуд яаж амьдардаг вэ гэхээр яг үнэнийг хэлбэл зээл аваад бүгдийг үрэн таран хийгээд л амьдарч байгаа шүү дээ. Өнөөдөр энэ компаниудыг байгуулаад цөмийн салбарт юу болсон юм бэ? Дампуурал. Эрдэнэс-МГЛ байгуулагдаад уул уурхайн салбар сайжирсан уу? Байхгүй. Дахиад л нэг хэрэггүй удирдлагын шат дамжлага. Монголын төмөр зам гэдэг байгууллага байгуулагдаад гурван толгойгоо барьцаанд тавиад үнэн худал нь мэдэгдэхгүй зөвлөгөө маягийн юм аваад дууссан. Өнөөдөр Монголын төмөр зам гээч юманд зарсан мөнгөний хэмжээ 700 сая доллар болсон шүү. Гадна талд 1 км төмөр замыг 1,4 сая доллараар барьж байхад манайх 3,7 саяар барина гэсэн төсөл хийж байна шүү. Энэ ер нь юу болж байгаа юм бэ?


Одоо Узбекстанд бариад Азийн хөгжлийн банкны төсвөөр барьчихсан 106 км төмөр замын санхүүгийн судалгаа нь энд байна. 2010 онд эхлээд 2011 оны 11 дүгээр сард дуусгасан 106 км төмөр зам. Би баримттай юм ярьж байна шүү. Ийм, ийм юмнууд байгаа учраас хэрэггүй компаниудаа татан буулгаж, Ерөнхийлөгчөөс оруулаад ирсэн төр, аж ахуйн ажилд хутгалдахгүй гэсэн нэг юм яваад байна. Энэ арга хэмжээнийхээ хүрээнд эдгээрийг байхгүй болго. Энэ чинь зүгээр л нэг хэсэг хүмүүс бөөгнөрч улсын мөнгийг ил, далд ийш, тийш алга болгодог ийм механизм болж хувирчхаад байна. Жишээлбэл, одоо Эрдэнэтийг Эрдэнэс-МГЛ лицензийг нь авчихсан удирдаж байна гэж байна. Эрдэнэт чинь хамтын удирдлагатай шүү дээ. Ийм хачин юмнууд гарч ирээд төсөвт асар их ачаалал, зардал нэмээд, сүүлд нь шорон зэрэг элдэв юм болоод байгаа учраас энэ саналыг би гаргаж байгаа юм. Тэгээд Төрийн өмчийн хороог Мал аж ахуйн яамны харьяанаас гаргаж Ерөнхий сайдын мэдэлд очно гэдэг шийдвэр юу болсон бэ? Одоо үүнийгээ хурдан хийгээч ээ.


Б.Гарамгайбаатар: -Баталчихсан шүү дээ.


Ц.Нямдорж: -Баталчихсан уу, ашгүй дээ. 


Ийм юмнууд байгаа учраас гишүүд минь энэ саналыг дэмжээд өгөөч. Би хичээнгүйлэн хүсэж байна.


Б.Гарамгайбаатар: -Төрийн өмчит үйлдвэрийн газруудыг багасгая гэсэн санал юм байна. 


-Ганхуяг гишүүн асууя.


Д.Ганхуяг: -Нямдорж гишүүний ярьж байгаа зүйлийг ойлгож байна. Гэхдээ энэ дээр ингэж хураалгаад энэ асуудал шийдэгдэхгүй. Хүний хөгжил сангийн тухай хууль бий. Тэнд Эрдэнэс-МГЛ-ийг хуульчилчихсан байгаа. Эрдэнэс-Тавантолгой, Эрдэнэс-Оюутолгой гээд бүх юм чинь эзэнгүй болно. Тэр талаас нь 2012-2014 оны өмч хувьчлалын хөтөлбөр гээд Улсын Их Хуралд нэг хуулийн төсөл өргөн барьчихсан байгаа шүү дээ. Тэнд ярих нь зүйтэй байгаа юм.


Ер нь энэ асуудлуудыг ярих нь зүйтэй. Гэхдээ Орос-Хятад улс гэхэд төрийн өмчит компаниудын толгой компани нь бүгдээрээ корпораци, нээлттэй хувьцаат компани болчихсон байгаа. Өнөөдөр энэ төрийн өмчит компаниудын ТУЗ-ийн гишүүд нь зүгээр төрийн албан хаагч. Хойд Солонгос, Кубыг мэдэхгүй юм. Манайхаас бусад улс орон тийм зүйл хийхээ больсон байна. Нээлттэй хувьцаат компани болгоод нээлттэй зарчмаараа явдаг. Улсын Их Хурал, Засгийн газар нь тайлан, санхүүг нь жилдээ нэг сонсдог, улс төрөөс хараат бус байдалтай явуулах ийм асуудлыг бид өөрчлөн байгуулалт хийх тал руугаа хамтарч ажилламаар байна. Энэ дээр орохоор зүгээр улс төр болоод л дуусах юм. Ер нь өмч хувьчлалын хөтөлбөр гээд шинэчлэлийн Засгийн газрын юм батлагдаагүй байгаа шүү дээ. Тийм учраас тэр үедээ ярилцах боломжтой юм гэж хэлэх байна.

Одоо ерөөсөө төрийн өмчит аж ахуйн нэгжүүдийг төрийн агентлаг удирддаг хуучин пост социализм байхгүй болчихсон. Яагаад гэвэл, төрийн өмчит компани гэдэг чинь өмчийн хэлбэрээс үл хамаараад яг бизнесийнхээ төвшинд, өөрөөр хэлбэл, улс төрөөс хараат бус, бие даасан, бүх ноогдол ашиг бүх юмаа шийддэг. Жишээлбэл, Чалко, Орос нефть байна. Бүгд тэгж явж байна. Тэгэхээр бид нар агентлагаар удирдуулах гээд байдаг. Хойд хөрш ч гэсэн тэгж байсан. Орос технологи танай Эрдэнэс-МГЛ-ийн хооронд хамтарч ажиллаж болж байна. Төрийн өмчийн хороо, ерөөсөө төрийн захиргаанд ажиллаж байгаа хүмүүс өөрчлөгддөг, улс төрийн нөлөөлөл ордог гээд. Энэ талаас нь өөрчлөхтэй санал нэг байгаа юм. Яг үүгээр хураахаар бусад хуультайгаа зөрчилдөөд байна шүү дээ.


Б.Гарамгайбаатар: -Нямдорж гишүүний саналын томьёоллоор санал хураалтаа явуулъя. Дэмжиж байгаа гишүүд.


-Нямдорж гишүүн тайлбар өгье гээд байх юм. Одоо санал хураах л асуудал байна шүү дээ.


Ц.Нямдорж: -Энэ компаниуд чинь хуулиар байгуулагдсан юм биш шүү дээ. Эрдэнэс-МГЛ чинь Засгийн газрын тогтоолтой, Мон-Атом чинь Засгийн газрын тогтоолтой, Монголын төмөр зам чинь Засгийн газрын тогтоолтой. Хүний хөгжил сангийн хуультай холбоотой юм энд байхгүй шүү дээ. Буруу ойлголт яваад байна шүү дээ.

Хоёрдугаарт, бид нар харсаар байж л үүнийг хадгалж үлдэх юм байна л даа. Мон-Атом байгуулагдсанаас хойш юу болсон бэ? Та нар бодоод үз дээ. Монголыг Хан Ресурс гэдэг гаднын компанитай маргаанд оруулж хаяад, одоо төлбөрт нь 1 сая доллараас нэмж л юм гаргасан. Түүнээс өөр ажил энэ компани хийгээгүй дээ. Эрдэнэс-МГЛ юу сайжруулчихсан юм бэ? Байхгүй шүү дээ. Монголын төмөр зам чинь хэдэн вагоныг чинь бүгдийг байхгүй болгочихсон, өр, зээлд бүгдийг хутгачихсан шүү дээ. Дундаас нь хэдэн хүн баяжсан. Шударга байцгаая гэдэг хаачсан бэ? Тийм учраас Ганхуяг гишүүн ээ, наадах чинь хуультай холбоогүй шүү. Өөр хэлбэрт шилжүүлэх гэж байгаа бол ашигтай болсон үед нь үүнийгээ хий. Ойрын үед эд нар ямар ч ашигтай эдийн засгийн үйл ажиллагаа явуулахгүй. Зүгээр л, бусдын ажилд садаа хийнэ, будлиан хутгана, зээл авна. Түүнийгээ цуцлах ийм л юм хийж байгаа.


Б.Гарамгайбаатар: -Санал хураалт явуулъя. Нямдорж гишүүний саналын томьёоллоор санал хураалт явагдаж байна. Гишүүд саналаа өгцгөөгөөрэй.

Зөвшөөрсөн

Татгалзсан

4

Бүгд

66,7 хувийн саналаар санал дэмжигдлээ.

Батсуурь гишүүний гаргасан санал, Улаанбаатар-Чойр чиглэлийн 20 км хатуу хучилттай автозамын их засвар шинэчлэлийн санхүүжилт 7,7 тэрбум төгрөгийг Зам, тээвэр, барилга, хот байгуулалтын сайдын 2015 оны төсвийн багцад тусгах. Дэмжиж байгаа гишүүд кнопоо дараарай.
Зөвшөөрсөн

Татгалзсан

Бүгд

90,9 хувийн саналаар санал дэмжигдлээ.

Санал хураалт дууслаа.

Монгол Улсын Их Хурлын чуулганы дэгийн тухай хуулийн 25.9.2-т заасны дагуу Байнгын хорооны санал, дүгнэлтийг Төсвийн байнгын хороонд ажлын хэсгийн ахлагч Батхүү гишүүн оруулна.

Өнөөдрийн байнгын хорооны хуралдаан дууслаа. Хүрэлцэн ирсэн эрхэм гишүүд, ажлын албанд талархал илэрхийлж байна.

Бичлэг буулгасан:

ПРОТОКОЛЫН АЛБАНЫ ШИНЖЭЭЧ

